
Нақтылай келгенде, Мәжілісте 
тұрғын үй-коммуналдық шаруашы
лығын реформалауға арналған үш 
заң жобасы қаралуда. Оның сап ба-
сында  тұрғын үй қатынастары, са-
лықтық реттеу және әкімшілік құқық 
бұзушылықтар туралы заңнамаларға 
енгізілетін бірқатар түзетулер бар. 
Ұсынылған өзгерістер көппәтерлі үй-
лерді басқару, салық салу және құқық 
бұзушылықтар үшін жауапкершілікті 
айқындайды.  

Реформаның басты жаңалықта-
рының бірі – «жай серіктестік» ұғы-
мының жойылуы. Сондай-ақ, заң 
жобасында пәтер иелері кооператив-
терінің (КСК) құқықтары мен міндет-
тері нақты көрсетіліп, олардың бола-
шақтағы мәртебесі айқындалған.  

Пәтер иелері басқару процесін өз-
дері таңдай алады. Яғни, басқаруды 
құрылым төрағасы арқылы өз бетінше 
жүзеге асыруы, кәсіби басқарушыны 

● ИНФРАҚҰРЫЛЫМ

ПИК-тен бас тартамыз
Қазақстанда көппәтерлі үйлерді басқару жүйесін түбегейлі реформалау 

жоспарлануда. Мәжілісте осы саладағы заңнаманы жетілдіруге бағытталған 
бірнеше заң жобасы қаралу үстінде. Бұл жаңашылдықтың негізгі мақсаты – 
елімізде ПИК жүйесінен толық бас тарту.  

Ерқанат КЕҢЕСБЕКҰЛЫ,
«Ortalyq Qazaqstan»

жалдауы немесе толықтай қызмет көрсе-
туші компанияға тапсыруы мүмкін, – деді 
депутат Нұртай Сабильянов.  

Бұдан бөлек, ПИК енді дербес басқару 
нысаны ретінде қарастырылмайды. Олар 
бірнеше үйді біріктіріп, ортақ мәселе-
лерді шешуге бағытталған шаруашылық 
құрылым ретінде ғана жұмыс істейтін 
болады. Сонымен қатар, заң жобасында 
тұрғын үйді күтіп-ұстау тарифтерін ай-
лық есептік көрсеткішке (АЕК) байла-
ныстыру ұсынылып отыр. Бұл мәселенің 
мәслихат деңгейінде ұзақ уақыт бойы 
келісіліп, кейінге шегерілуін болдырмауға 
бағытталған.  

Заң жобалары ПИК пен өзге де 
басқару құрылымдарына ай сайынғы 
қаржылық есепті жариялауды міндеттей-
ді. Ашықтықты арттыру мақсатында бұл 
есептер ақпараттық жүйелерде орнала-
стырылатын болады. Және де тұрғын үй 
инспекциясының құзыреті кеңейтіледі.  
Жаңа өзгерістерге сәйкес есепшоттарды 
уақытылы ашпау және есептілікті ұсынбау 
әкімшілік жауапкершілікке әкеледі. 

Жаңа кен орнының ашылуы – ел үшін 
маңызы зор стратегиялық міндеттердің 
бірі. Себебі, Президент елге жаңа кен 
орындары қажет екенін айтқан болатын. 
Себебі, мұнай мен газ өндірісі біртіндеп 
төмендеп келе жатыр. Осы ретте жаңа 
кен орындарын барлау, анықтау мен игеру 
айрықша маңызға ие. Президент те мұны 
жыл басындағы Үкіметтің кеңейтілген 
отырысында қадап айтты. «Жер қойна- 
уын пайдалану саласындағы реформа еш 
кедергіге қарамастан жалғасуға тиіс. Бұл 
– принципті ұстаным. Үкімет мұны қатаң 

Баламасы жоқ байлық көзі
Қарағанды геологтары сирек элементтері бар кен орнын ашты. Кен орны 

орналасқан  Құйрықтыкөл учаскесі Астанадан оңтүстік-шығысқа қарай 300 
шақырым, Қарқаралыдан солтүстік-шығысқа қарай 100 шақырым жерде. 300 
метр тереңдіктегі сирек металдардың жалпы болжамды қоры 20 млн тоннадан 
асады. 

Жансая ОМАРБЕК,
«Ortalyq Qazaqstan»

рек жер элементтерінің аналитикалық 
зерттеулерінің көлемі шектеулі болған-
дықтан, бұл нысанның маңыздылығын 
болжаған «Центргеолсъемка» ЖШС 
басшылығы сирек жер элементтерін 
цифрлық анықтаудың едәуір бөлігін өз 
қаражаты есебінен жүргізуге шешім қа-
былдады. Бұл қорларды алдын ала баға-
лауға мүмкіндік берді, – дейді компания
ның бас геологы Максим Клочков.

Кен жайылу шкаласы бойынша ең 
перспективалы аудандар Ырғыз және 
Дос 2, мұнда сирек жер элементтерінің 
жалпы мөлшері 0,1%-дан асады, жеке-
леген үлгілерде 0,25%-ға және одан да 
жоғары дәрежеге жетеді.

Керн сынамаларын алу және сирек 
жер элементтерін сандық анықтау нәти-
желері бойынша жүргізілген Ырғыз 
ауданындағы бөлінген блок қорлары-
ның алдын ала есебі орташа мөлшері 
0,1%-дан астам 800 мың тоннаға жуық 
металдардың барын көрсетті. Кен орны 
«Жаңа Қазақстан» атауына ие болды. 

«Жаңа Қазақстан» ауданы Құйрық
тыкөл учаскесін түгелдей дерлік қамти-
ды және барлық геологиялық алғышарт-
тар тұрғысынан өте перспективалы 
болып табылады. Қазақстанда сирек 
жер элементтерінің мұндай көлемдегі 
ауданы бұрын-соңды анықталған жоқ. 
Бұл оны жаңа өнеркәсіптік типке жат
қызуға мүмкіндік береді.

Анықталған сирек жер кен орында-
ры мен перспективалық учаскелер, егер 
одан әрі расталса, болашақта Қазақстан-
ды сирек жер элементтерінің қоры бой-
ынша әлемде жетекші орынға шығаруы 
мүмкін. Бұл сирек жер металдарының 
жоғары технологиялық саласын қарқын-
ды дамытуға мүмкіндік береді.

түрде сақтауы қажет», – деген болатын ел 
Президенті Қасым-Жомарт  Тоқаев.

Мамандардың айтуынша, анықталған 
учаскедегі сирек жер элементтерінің Қа-
зақстан бойынша баламасы жоқ. 

Жаңа кен орнын қарағандылық «Цен-
тргеолсъемка» ЖШС жер қойнауын гео-
логиялық барлаудың 2022-2024 жылдарға 
арналған мемлекеттік бағдарламасы ая-
сында анықтады.

– Геологиялық тұрғыдан Құйрықтыкөл 
учаскесінің кенді жыныстары кейінірек 
магмалық процестердің әсерінен өзгерген 
сөнген жанартаулар мен олардың әрекет 
өнімдерінен тұратын ежелгі жанартау-
лық құрылымды білдіреді. Жобадағы си-

Евгений Кочетов алдымен Қарағанды 
«Ортау» креативтік орталығында болып, 
зияткер жастармен кездесті. Кездесу ба-
рысында вице-министр шығармашылық 
индустрияларды дамыту, жас талант-
тарды қолдау және мәдениет саласын-
дағы мемлекеттік реформалар туралы ой 
бөлісті.

– Бүгінгі кездесу – креативтік индус
трияны дамыту перспективасына қа-
тысты сіздер үшін де, біз үшін де үлкен 
мүмкіндік. Евгений Кочетов – креативті 
индустрияны дамытуға үлес қосып, осы 
саладағы мемлекеттік саясаттың қалып-
тасуына ықпал ететін негізгі тұлғалар-
дың бірі, – деді кездесуге қатысқан облыс 
әкімінің орынбасары Әлібек Әлденей. 

Евгений Дмитриевич кездесу ер-
кін форматта өтетінін және қатысушы-
лар креатив бойынша ғана емес, өздерін 

● ВИЦЕ-МИНИСТРДІҢ ЖҰМЫС САПАРЫ 

Идея игілікке айналады
Халықты елімізде жүргізіліп 

жатқан реформалар туралы кеңінен 
ақпараттандыру, сондай-ақ, атқа-
рушы билік органдарының халық 
алдындағы есептілігі мен жауап-
кершілігін арттыру мақсатында 
Қазақстан Республикасының Мә-
дениет және ақпарат вице-министрі 
Евгений Кочетов Қарағанды облы-
сына жұмыс сапарымен келеді. Са-
пар барысында вице-министр өңір 
жұртшылығымен кездесіп, ақпа-
раттық саясат, мәдениет саласын-
дағы бастамалар және мемлекеттік 
реформалардың негізгі бағыттары 
бойынша түсіндіру жұмыстарын 
жүргізді.

Ерік НАРЫН,
«Ortalyq Qazaqstan»

ашылуда. Бұл жер ең алдымен креативті 
кәсіпкерлердің жұмыс істейтін орны. Яғни, 
біз үшін кретившілер – бизнес. Оның біре-
уі – актер, біреуі – суретші болуы мүмкін. 
Солай дегенмен де, ол – экономиканың то-
лыққанды саласы. Мемлекеттік институт 
ретінде шығармашылық дағдыларыңызды, 
әзірлемелеріңізді коммерциялауға көмек-
тесуіміз керек. Хабтар да сол үшін құрылу-
да, – деді Евгений Кочетов. 

Айтуынша, республика бойынша 12 
креативті хаб ашылған. Соның бірі – Қа-
рағанды қаласындағы «Ортау» креативтік 
орталығы. 

Орталық өз жұмысын өзі басқара-
ды, ал, министрлік болса, тек қаржылай 
көмек көрсетеді. 

– Әлемде мұндай тәжірибе кеңінен та-
ралған. Біздің орталықтар да соның мыса-
лында жұмыс істейді. Бірыңғай оператор 
инфрақұрылым сияқты ортақ игілікті пай-
далана алу мүмкіндігін қарастырады. Тек 
мүмкіндікті пайдаланып, жұмыс атқарса 
болды, – дейді вице-министр. 

«Ортау» – Қарағанды қаласында ор-
наласқан заманауи креативтік орталық, 
ол жас өнерпаздар мен шығармашылық 
тұлғаларға өз идеяларын жүзеге асыруға 
мүмкіндік беретін алаң. Орталық түрлі 
бағыттағы шеберлік сыныптары, көрме-
лер мен мәдени іс-шараларды ұйымдас
тырып, жастардың шығармашылық әлеу-
етін дамытуға ықпал етеді.

Вице-министр шығармашылық индус
трияларды қолдау мемлекеттік саясаттың 
басым бағыттарының бірі екенін атап 
өтіп, жас таланттарға өз бастамаларын 
жүзеге асыруда табыс тіледі.

Креативтік орталықтан кейін Евгений 
Кочетов облыс орталығындағы «Достық 
үйінде» тұрғындармен кездесті. Вице-ми-
нистрдің жұмыс сапары туралы толық 
ақпарат газеттің келесі номерінде жария-
ланады. 

толғандырған кез келген сұрақтарын қою
ға болатынын жеткізді. 

– Биыл Қазақстан Республикасының 
Президенті Қасым-Жомарт Тоқаев креа-
тивті индустрияларды қолдау және дамы-
ту мәселелері бойынша заңға қол қойды. 
Бұл заң креативті саланы дамытуға бағыт-
талған институционалдық негіздерді қа-
лыптастыру, инфрақұрылымды дамыту 
және басым салаларды қолдау шараларын 

қамтиды. Бұл заңның қабылдануы Қа-
зақстанда креативті индустрияларды да-
мытуға жаңа серпін беріп, осы саладағы 
кәсіпкерлер мен шығармашылық тұлға-
ларға қолдау көрсетуді көздейді, – деді Ев-
гений Кочетов. 

Вице-министр қазір аталған заңды 
толықтыру және жетілдіру мақсатында 
жұмыстар жүргізіліп жатқанын айтты. 
Сондықтан, Қарағандыға келген сапа-

рында аталған салаға қатысты айтылатын 
ұсыныстарды жедел түрде пысықтап, заң 
жобасына енгізетіндерін де жеткізді. 

Вице-министр сондай-ақ, креативті 
индустрия жаңа Салық кодексіне қатыс
ты ешқандай зардап шекпейтінімен де 
бөлісті. Яғни, креативті индустрия са-
ласындағы кәсіпкерлер үшін салықтық 
жеңілдіктер қарастырылған. 

– Қазір ел бойынша креативті хабтар 
Суреттерді түсірген 

Жангелді ӘБДІҒАЛЫМ

Теміртау қаласында 67 жастағы зейнеткерге бір топ жасөспірімнің шабуыл жасап, қорлық көрсетуі қоғамды                
бейжай қалдырған жоқ. Электр жөндеушілер ретінде қарияның пәтеріне алдап кіріп, оны соққыға жығып, бұл әре-
кеттерін бейнежазбаға түсірген олар қазір заң алдында жауапқа тартылуда. Осыған орай, облыс әкімінің орынбаса-
ры Әлібек Әлденейдің төрағалығымен кәмелетке толмағандардың істері және олардың құқықтарын қорғау жөніндегі          
комиссияның шұғыл отырысы өтті. 

Қатыгездік қайдан шығады?

Комиссия отырысында Теміртаудағы 
жағдай басты назарға алынып, кәме-
летке толмағандар арасындағы құқық 
бұзушылықтың алдын алу мәселесі 
талқыланды.

Бұл туралы аймақ басшысы Ермаған-
бет Бөлекпаев өзінің Facebook парақша-
сында жариялады. 

– Теміртау қаласы әкімінің әлеуметтік 
мәселелер жөніндегі орынбасарына кәме-
летке толмағандарға тиісінше бақылау 
жасамағаны үшін қатаң сөгіс жариялауды 
тапсырдым. Сондай-ақ, жасөспірімдер 
оқыған білім беру мекемелері директор-
ларының орынбасарлары тәртіптік жау-
апкершілікке тартылды, – делінген жаз-
бада. 

Қарағанды облысының полиция 
департаменті бұл оқиғаны әлеумет-
тік желілерде бейнежазба жарияланбас 
бұрын анықтап, барлық кінәлілерді, со-

Салтанат ІЛИЯШ,
«Ortalyq Qazaqstan» ның ішінде кәмелетке толмағандарды да 

ұстаған. Қазір олар уақытша ұстау изо-
ляторында. Одан бөлек, кәмелетке тол-
мағандардың заңды өкілдері тиісті тәр-
биелік шараларды орындамағаны үшін 
жауапқа тартылады және жасөспірімдер 
профилактикалық есепке қойылды.

– Біз жасөспірімдер агрессиясына сөз-
сіз алаңдаймыз және болашақта осын-
дай оқыс оқиғаларды азайтуға қосым-
ша шаралар әзірлеуге кірісеміз. Барлық 
кінәлілер қолданыстағы заңнама аясын-
да жауапкершілікке тартылады. Оқиға 
бойынша полиция тергеу жүргізуде, – 
деді Ермағанбет Қабдулаұлы. 

Одан бөлек, аймақ басшысы             
ата-аналардан, педагогтардан балалар-
ды тәрбиелеуге және олардың басқа 
адамдарға құрметпен қарауын, дұрыс 
құндылықтарды қалыптастыруға көбірек 
көңіл бөлуді сұрады. 

Ермағанбет Бөлекпаев жасөспірім-
дерді әлеуметтік қолдау мен алдын 
алу шараларын күшейту жұмыстарын   
жалғастыратыны туралы да жазды. 

Қарағанды облысындағы балалар-
дың құқықтарын қорғау жөніндегі уәкіл 
ретінде Ирина Киселева бұған дейін 
аталған жайт бойынша облыстың білім 
басқармасында, Теміртау қаласындағы 
комиссия отырысына қатысқанын айта-
ды. Жасөспірімдердің ата-аналары қа-
тысқан отырыста балалар оқитын мектеп 
әкімшілігінің өкілдері тыңдалған. 

– Осы уақыт аралығында полиция, 
прокуратура, мектеп және осы жағдайға 
қатысы бар мекемелермен бірлесіп, үл-
кен жұмыс атқарылды. Біздің көкейіміз-
де жалғыз ғана сұрақ. Бұған себеп не? 
Шынында, алдын алу жұмыстарының 
жеткіліксіздігі. Одан соң, ата-аналардың 
бала алдындағы жауапкершілігін толық 
сезінбеуі. Бұл қанша айтылғанымен, ба-
ламен сырласып, оның жан сырын білу 
кемшін. Салдары осы жағдайға алып 
келді, – дейді Ирина Киселева. 

Уәкілдің айтуынша, кейінгі үш айда 
мыңнан астам ата-ана Әкімшілік-құқық 
бұзушылық кодекстің 127 бабы бой-

Мемлекет басшысы Қасым-Жомарт Тоқаев «Әділетті Қазақстан: заң мен тәртіп, экономикалық 
өсім, қоғамдық оптимизм» атты Қазақстан халқына Жолдауында еліміздің инфрақұрылымын да-
мытуға аса мән беру керектігін баса айтқан болатын. Атап айтсақ, «Автокөлік жолдарының жай-
күйі – өзекті мәселе. Мен бұл туралы осыған дейін де айттым. Ұзындығы 2,5 мың шақырымға созы-
латын облысаралық және ауданаралық жолдарды орта деңгейде жөндеуге арналған бағдарламаның 
мән-маңызы зор. Дәл осы жолдармен жұрт өте жиі жүреді. Сондықтан бағдарламаның ауқымын 
кеңейтіп, оған кемінде 10 мың шақырым жолды қамтуды тапсырамын» деген еді. Қазіргі уақытта 
көлік-логистикалық әлеуетін арттыру мақсатында өңірде ауқымды жобалар жүзеге асырылуда. То-
лығырақ тарқатайық... 

Көлік логистикасының әлеуеті зор

Күрежол талапқа толық 
жауап берді

Өңірдегі жалпы жол ұзын-
дығы – 9 332 шақырым. Оның 1 
825 шақырымы – республикалық, 
2 566 шақырымы – облыстық, 
2 212 шақырымы – аудандық 
маңыздағы жол екен. Елдімекен-
дер ішіндегі жолдардың жалпы 
ұзындығы – 2 729 шақырымды 
құрайды. Облыстық жолаушылар 
көлігі және автомобиль жолдары 
басқармасының басшысы Мақсұт                                                                          
Қожановтың сөзіне сүйенсек, 
биыл 1 032 шақырым көлік жолы 
жөнделеді. Яғни, оның 461 шақы-
рымы – республикалық, 178 
шақырымы – облыстық маңызы 
бар жолдар. Ал, 393 шақырымы 
– қалалар мен ауданаралық жол 
екен.

Былтыр өңірдегі көлік ин-
фрақұрылымын жөндеу, рекон-
струкциялау және салу жөніндегі 
ауқымды жобаларды іске асыру-
дағы маңызды кезең болды. Олай 
дейтініміз, орталық және оңтүстік 
өңірлерді байланыстыратын ұзын-
дығы 363 шақырымды құрайтын 
«Қарағанды-Балқаш» тасжолын-
да толық жөндеу жұмыстары 
аяқталып, төрт жолақты жол то-
лығымен ашылды. Бұл –  мемле-
кеттік бағдарлама аясында қолға 
алынып, сәтімен аяқталған ірі жо-
баның бірі. 

Күре жол I санатқа ие және 
төрт жолақтан тұрады. Қайта құру 

Ербол ЕРБОЛАТ,
«Ortalyq Qazaqstan»

жұмыстары аясында 11 көпір, 
ауыл шаруашылығы техникасы 
өтетін 32 жол өткелі және көлік 
айрығы мен теміржол өткелдері 
де бар. Өткен жылдың соңында 
облыс әкімінің бірінші орын-
басары Азамат Тайжанов пен                  
«ҚазАвтоЖол» Ұлттық компани-
ясы» акционерлік қоғамы басқар-
масының төрағасы Дархан Има-
нашев төртжолақты жолды ресми 
түрде ашып, ел игілігіне берген 
болатын. 

Енді биыл республика-
лық маңызы бар «Қараған-
ды-Жезқазған» автожолының 40 
шақырымын қайта құрылымда-
мақ. Жолдың жалпы ұзындығы 
– 500 шақырым. Алайда, Қа-
рағанды облысына тиесілісі – 160 
шақырым екен. 

Сонымен қатар, соңғы үш 
жылда «Қарағанды-Қарқара-
лы» автожолының 115 шақырым 
учаскесінде орташа жөндеу жұ-
мыстары жүргізілді. Қалған 85 
шақырым жолды жөндеу биылға 
қалып отыр. Нәтижесінде, Қа-
рағандыдан Қарқаралыға дейінгі 
жалпы ұзындығы 200 шақырым 
автожол толық жөнделеді. 

– «Қарағанды-Павлодар» ав-
тожолының 27 шақырымы, Мо-
лодежный кенті маңында орташа 
жөндеу жұмыстары жүргізілді. 
Қарағандының шығаберісінен 
орташа жөндеу жұмыстары был-
тырдан басталды. 30 шақырым 
жөндеу жұмысы биылға жоспар-
ланған. «Астана-Нұра-Теміртау» 
жолының 7 шақырымы қайта 
өңделіп, асфальт жамылғысы 
төселді. Бүгінде жұмыстар әлі де 
жалғасуда. Облыстық маңызы бар 
178 шақырым автожол жөндеуден 
өтті. «Осакаровка-Молодежный» 
автожолының 16 шақырымы, 
«Нұра-Осакаровка» автожолының 
20 шақырымы реконструкциялан-
ды, – деді Мақсұт Қожанов.

Өңірдегі оң өзгеріс 
берекеге бастайды

Былтыр ұзындығы 178 шақы-
рым болатын облыстық маңызы 
бар автожол толық жөнделген. 
Атап айтсақ, 16 шақырымды 
құрайтын «Осакаровка-Молодеж-
ный» автожолында қайта жаңар-
ту жұмыстары аяқталды. Әрі 
«Нұра-Осакаров» жолының 20 

шақырымына қайта жаңарту жұ-
мыстары басталған еді. Биыл жөн-
деу жұмыстары толық аяқталады 
деп күтілуде.

– Абай ауданында «Жартас-До-
линка» автожолының 21 шақыры-
мын реконструкциялау жалғасуда. 
«Саран-Шахтинск» автожолының 
19 шақырымы күрделі жөнделуде. 
Шахан ауылынан Тентек шахта-
сына дейінгі 5 шақырым учаске-
де негізі орнатылып, асфальттың 
төменгі қабаттары төселді. Биылға 
жоспарланған жұмыстар аяқтал-
ды, жоба 2025 жылы жалғасады. 
«Үштөбе-Кұрылыс» автожолының 
9 шақырымын реконструкциялау 
жүргізілуде. Жоба 2025 жылы то-
лық аяқталады, – деді басқарма 

басшысы. 
«Теміртау-Токарев» автожо-

лындағы Нұра өзені арқылы өтетін 
көпірді қайта жаңарту жалғасуда. 
Сондай-ақ, «Саран-Шахтинск» 
автожолындағы Шерубай-Нұра 
өзені арқылы өтетін көпір қайта 
жөнделді. «Қарағанды-Шахтинск» 
автожолындағы екі көпірді рекон-
струкциялауға жобалық-сметалық 
құжаттама әзірленуде. 

Әуежай әуехабқа 
айналады

 Мемлекет басшысы өз Жол-
дауында әуежай хабтарын дамы-
ту маңызы ерекше екендігін баса 
айтқан еді. Осы мақсатта елдегі 
әуежайлардың жүк тасымалдау 

мүмкіндіктерін кеңейту үшін бар-
лық жағдайды жасауға тапсырма 
берді. Биыл «Сарыарқа» әуежай-
ында мультимодальды аэрохаб 
«CargoHUB Karaganda» құру 
мәселесі пысықталып жатыр. 
Премьер-Министрдің бірінші 
орынбасары Роман Скляр тиісті 
жол картасын бекітті. Одан бөлек, 
басқарма басшысы «Сарыарқа» 
әуежайын дамыту мәселесі бой-
ынша тиісті шаралар қабылданып 
жатқандығын баса айтты.

– Жалпы, бұл жоба «Са-
рыарқа» әуежайында жаңа кәсіпо-
рындар құру арқылы жүк тасы-
малын арттыруға бағытталған. 
Болашақта өңделетін жүк көлемі 
жылына 15 мың тоннадан 200 мың 
тоннаға дейін ұлғайтылады деп 
күтілуде. Осы арқылы 2030 жылға 
қарай шамамен 2 000 жаңа жұмыс 
орнын құру және салықтық түсім-
дерді арттыру жоспарлануда, – 
деді Мақсұт Қожанов.

Әуе көлігі инфрақұрылымын 
дамыту бойынша Балқаштағы әу-
ежай қайта жаңартылуда. Қазіргі 
уақытта №2 ұшу жолағын және 
әуежай перронын қайта жаңарту 
жұмыстары аяқталған. Жобаның 
жалпы құны – 3,8 млрд теңге. 
Биыл қыркүйекте Балқаш әуежай-
ының ғимаратын қайта жаңарту 
жобасы кезек күтіп тұр. Ол үшін 
3 млрд теңге қарастырылған. 
Аталған жобаларды жүзеге асы-
ра отырып, әуежайдың жолаушы 
тасымалын сағатына 60-тан 80 
адамға дейін ұлғайту көзделген. 

Суретті түсірген 
Жангелді ӘБДІҒАЛЫМ

ынша жауапқа тартылып, айыппұл 
салынған. «Әрине, бала түнімен 
қараусыз қалса, одан бәрін күту-
ге болады», – деген уәкіл комиссия 
отырысынан кейін облыстың білім 
басқармасы, мектеп әкімшілігі жа-
уапқа тартылып, Теміртау қаласы 
әкімінің орынбасарына қатаң сөгіс 
жарияланғанын жеткізді. 

– Білім беру мекемелері алдын 
алу жұмыстарын жүргізеді. Мәсе-
лен, оқушылар құқық қорғау орга-
ны қызметкерлерімен кездесу бары-
сында заңды түсіндіреді. Енді бұдан 
былай, жұмыс формасын өзгертеміз. 
Яғни, сәуір, мамыр айларында құқық 
тақырыптары бойынша дебаттар,                                                                     
олимпиадалар ұйымдастырыла-
ды. Бұлардың барлығы балалардың 
құқықтық мәдениетін арттыруға 
ықпал етпек. Ал, ата-аналар бала 
үшін жауапты екенін білуі тиіс. Біз 
зорлық болмауына ықпал ететін 
барлық мүмкіндікті қарастырамыз. 
Бірақ, ата-ананың көмегі қажет. 
Президент Қасым-Жомарт Тоқаев 
Ұлттық Құрылтайдың екінші оты-
рысында ұрпақ тәрбиесінің маңыз-
дылығына тоқталып, бірнеше өзекті 
мәселелерді көтерді. Мақсат – бала-
ларды жақсы етіп қалыптастыру, – 
дейді Ирина Киселева. 

Оқиға әлеуметтік желілерде қызу 
талқыланды. Көпшілік ата-аналар 
мен мұғалімдердің, сонымен қатар, 
жергілікті биліктің мұндай жағдай-
лардың алдын алудағы жұмысын 
сынға алды. Бірқатар сарапшылар 
бұл оқиғаны «Балалар арасында 
зорлық-зомбылықтың, әлеуметтік 
жауапсыздықтың өсуі» деп бағалап 
отыр.

Теміртаудағы бұл жайт – бүкіл 
қоғам үшін ескерту. Жасөспірім-
дердің тәрбиесі – тек ата-ананың 
ғана емес, қоғамның жауапкершілігі. 

Бұл жағдай тиісті органдар мен 
ата-аналарға сабақ. Ал, тәрбие және 
бақылау жүйесін қайта қарауға түрт-
кі.

Суретті түсірген 
Жангелді ӘБДІҒАЛЫМ

Қазақстанда көлік құрал-
дары мен ауыл шаруашылығы 
техникасының қандай құрамдас 
бөлшектері қосымша құн са-
лығынан босатылғаны белгілі 
болды.  

Тізім 
қайта 
толықты

● РЕСМИ

Электрондық үкімет порталына 
сүйенсек,  бұрын бекітілген тізімге 
біршама толықтырулар енгізілді. 
Яғни, биыл 11 сәуірден бастап, Қа-
зақстан Республикасы Өнеркәсіп 
және құрылыс министрінің мін-
детін атқарушының 2025 жылғы 
20 наурыздағы «Қазақстан Респу-
бликасы Инвестициялар және даму                                                                               
министрінің 2018 жылғы 27 ақпан-
дағы №138 бұйрығына өзгерістер 
енгізу туралы» бұйрығы күшіне 
енеді. 

Жаңа бұйрыққа сәйкес, қосым-
ша құн салығынан босатылған көлік 
құралдары мен ауыл шаруашылығы 
техникасының, сондай-ақ, олар-
дың құрамдас бөлшектерінің тізімі 
жаңартылды.  

Толықтыру ретінде 21 атау ен-
гізілді. Осы қатарда: бояулар, лак-
тар, плиталар, арнаулы парақтар, 
пленкалар, ленталар, вулканизация-
ланған резеңке бұйымдары, тоқыма 
кілемдер, текстильді еден жабында-
ры, бекіткіш арматура, фурнитура, 
ауа баптау қондырғылары, сорғы-
лар, элеваторлар, конвейерлер және 
көлік пен ауыл шаруашылығы тех-
никасында қолданылатын басқа да 
кейбір компоненттер бар.  

Аталған өзгерістер автомобиль 
және ауыл шаруашылығы өнер-
кәсібіндегі өнімдерді жергілік-
ті өндіру үлесін арттыру аясында 
Қазақстанда жуық арада өндірісі 
жоспарланған құрамдас бөлшек-
терді сатудан түсетін айналымды 
қосымша құн салығынан босату 
мақсатында қабылданғаны баса бел-
гіленді. 

Ерқанат КЕҢЕСБЕКҰЛЫ,
«Ortalyq Qazaqstan»

Қазіргі таңда Мемлекет басшысының бастамалары аймақтарда да қолдауға ие болып отыр. Дерекке сүйенсек, үш 
жылдан астам уақыт ішінде елде ауыл әкімдерінің 72 пайызы жаңарған. Оның басым бөлігі – бұрын мемлекеттік қыз-
метте болмаған азаматтар. Яғни, аймақтардағы атқарушы билікке жаңа адамдар келіп жатыр деген сөз. Пилоттық жоба 
ретінде аудандар мен облыстық маңызы бар қалалардың 45 әкімі сайланса, биылдан бастап, барлық аудан әкімдерін ха-
лық тікелей сайлауы тиіс. Мұндай ауқымды саяси өзгеріс бұрын-соңды болмағанын айрықша атап өткен жөн.

Өзгеріс жаңғыруға жол ашады

Сайлау халыққа 
таңдау береді

Сарапшылардың айтуынша, бұл жүй-
енің екі тетігі бар. Бірі – әкімді халықтың 
өзі сайлауы, екіншісі – халықтың өкілі 
ретінде әкімді мәслихат депутаттары-
ның сайлауы. Қазір еліміз екінші меха-
низмнен біртіндеп біріншісіне ауысуда. 
Оған үш жылдан бері ауылдық округ 
әкімдерін халықтың өзі сайлауы дәлел 
болады. Мемлекет басшысы енді аудан 
және облыстық деңгейдегі қала әкім-
дерін де халық сайлайтынын айтқан еді.

Мұның артықшылығы – әкімді ха-
лық сайлайды. Ол біріншіден, өздері 
танитын іскер адамды таңдайды, екін-
шіден, ол адамнан өз міндетін жауап-
кершілікпен атқаруды талап ете алады. 
Жалпы, бұл – дамыған елдердің көбінде 
қолданылатын сайланбалы жүйе тетігі. 
Біздің де еліміз осы жүйеге біртіндеп 
ауысып жатқаны көз қуантады. 

Бүгінде Мемлекет басшысының 
тапсырмасына сәйкес елімізде ауылдық 
округтердің басшыларын тікелей сайлау 
енгізілген еді. 

Өз кезегінде, Қарағанды облысын-
да нақты жеті ауданда 42 ауыл әкімін 
сайлау өтті. Дауыс беру нәтижесінде 24 
ауыл әкімі бұл лауазымға бірінші рет 
тағайындалған. Яғни, жаңару көрсеткіші 
– 57,1%. Ал, 2025 жылы аймақта 3 ауыл 
әкімі сайланған.  

Алдағы уақытта да облыс аумағын-

Жәлел ШАЛҚАР,

дағы азаматтар ауыл әкімдерін сайлауды 
жалғастырады. Бұл саяси науқан «Сайлау 
туралы» заңда белгіленген өкілеттілік 
мерзіміне байланысты жүргізілетінін 
атап өткен жөн.

Қазіргі таңда ауыл әкімдерінің 
өкілеттілік мерзімін ұзарту мәселесі де 
пысықталуда. Ресми дерек бойынша 
жергілікті ауыл әкімдеріне мемлекеттік 
қызметшілерге еңбекақы төлеудің бел-
гіленген жүйесімен еңбек шарты бойын-
ша жұмысшыларды қабылдау құқығын 
беру, халыққа ақылы қызмет көрсету 
құқығымен арнайы және ауыл шару-
ашылығы техникасын алуға рұқсат ету, 
көшедегі сауданы қадағалау, қоғамдық 
орындарды абаттандыру, балалар ойын 
алаңдарын пайдалану барысын бақы-
лау, ақылы қызмет көрсету және басқа 
да мәселелер бойынша өкілеттіктерді 
кеңейту көзделіп отыр.

Тағы бір өзекті мәселе – ауыл бюд-
жетінің кіріс көздерін кеңейту. Қазіргі 
таңда төртінші деңгейлі бюджет кірістері 
салық түсімдерінің сегіз түрі мен аудан-
дық бюджетке түсетін түрлі түсімдер, 
өсімпұлдар мен трансферттер есебінен 
қалыптасады. Ауылдың қаржылық дер-
бестігін арттыру мақсатында кіріс көз-
дерінің тізбесіне аудару жоспарлануда. 
Олар – заңды тұлғалар мен жеке кәсіп-
керлердің мүлік салығының бір бөлі-
гін, су ресурстарын пайдаланғаны үшін 
төлем, қызметтің жекелеген түрлерімен 
айналысу құқығы үшін лицензиялық 
алым, қызметтің жекелеген түрлеріне ли-
цензияларды пайдаланғаны үшін төлем-
дер.

Сонымен қатар, жаңа Бюджет ко-
дексінің жобасы аясында кең таралған 
пайдалы қазбаларды өндіруге салынатын 
салықты төртінші деңгейдегі бюджетке 
аудару да жоспарлануда.

Қазақстандағы саяси реформалардың 
жаңа кезеңі – ауыл әкімдерінің құзыретін 
кеңейтумен ерекшеленіп отыр. Бұл – 
ауылдық аймақтардың дамуына серпін 
беретін және халықтың тұрмыс сапасын 
арттыруға бағытталған маңызды қадам.

«Халық қатысатын 
бюджет» ауылға тиімді

Қарағанды облысында «Халық қаты-
сатын бюджет» жобасы танымал болып 
келеді. Жоба аясында тұрғындар өз қала-
сын, аудан орталығын, ауылын абаттан-
дыру, көгалдандыру, қоғамдық кеңістікті 
жаңғырту бойынша идеяларын ұсына 
алады. Халықтық онлайн-дауыс берудің 
нәтижелері бойынша жергілікті бюджет-
тен қаржыландырылатын бастамалар 
таңдалады. Әрі қарай жергілікті әкімдік 
сол жердегі ақсақалдар кеңесімен ақыл-
даса отырып, өздері ұсынған жобаларды 
ретімен жүзеге асырады. Мәселен, бұл 
жаңа балалар алаңдары, футбол алаңда-
ры, аллеялар, саябақтар және басқа да 
жайлы жағдай құруға арналған қала 
тұрғындарының ұсыныстары.

Ауыл әкімдерінің құзыретін арттыру 
бағытындағы жұмыстарды жанданды-
руға «Халық қатысатын бюджет» жоба-
сының оң әсер ететіні анық.  Бірақ, бұл 
бағдарлама әзірге халық саны 10 мыңнан 
асатын өңірлерде ғана іске асуда. Алдағы 

жылға бағдарламаны одан әрі іске асы-
ру туралы Қарағанды, Теміртау, Саран, 
Шахтинск, Приозерск қалаларында жа-
рияланған.

Ауыл әкімдері қарап отырмай, қол-
да бар мүмкіндіктерін салып, өз ауылын 
гүлдендіруге күш салуда. Атап айтсақ, 
Абай ауданы Көксу ауылдық округінің 
әкімі ретінде сайланған Айым Кашимова 
мемлекеттік бюджеттен бөлінген қаржы-
ны үнемді пайдаланып, әкім болған 1 
жыл 8 ай ішінде сайлауалды бағдарла-
масында көрсетілген үш міндетті жүзеге 
асырып үлгерген.

Нақтырақ айтсақ, Көксу ауылында Ор-
талық  көше бойындағы жолға ағымдағы 
жөндеу жұмыстары жүргізіліп, мектеп-
ке дейінгі жаяу жүргіншілер тротуары 
жасалған. Көксу ауылының кіреберісіне 
Көксу ауылы жазбасы жазылған стелла 
орнатылып, демалатын аймақ абаттанды-
рылды. Бұдан өзге де атқарылған жұмыс 
баршылық.

– Демеушілік көмекпен, бюджеттен 
тыс қаражат есебінен округті тазарту 
және абаттандыру бойынша экологиялық 
акциялар ұйымдастырылады. Әр мереке 
сайын түрлі іс-шараларды үнемі жүргізіп 
отырамыз, – дейді Айым Мұхитбекқызы.

Ал, Қарқаралы ауданында да Прези-
дент тапсырмасына сай жұмыстар атқа-
рылуда. Аудан әкімінің тапсырмасымен 
аудан аумағында орналасқан ірі кәсіпо-
рындарды аудан балансына тіркеу жұмы-
стары жалғасуда. 

Аудан әкімі апараты баспасөз қыз-
метінің мәлімдеуінше, «Алтайполиме-
таллы» ЖШС ауданға тіркеліп, салық 
төлемдері тікелей ауданға аударыла 
бастаған. Енді былтырғы жылы іске қо-
сылған «Қамқор – Сары-Арқа» ЖШС-
ның «Қамқор» кен орны да ауданда. 
Осы арқылы ауданның кірістер бөлігі 
ұлғайып, салық базасы нығаюда. Енді, ірі 
кәсіпорындардың салық төлемдері аудан-
ның кірісіне айналып, аудандағы маңыз-
ды жұмыстарға жұмсалмақ. 

Ал, осы «Қамқор» кен орнының Бесо-
ба ауылдық округіне орналасқанын атап 
өткен жөн.

– Кен орнында жұмыс істейтін 400 
жұмысшының 20 пайызы – жергілік-
ті тұрғындар. Елдімекенге әлеуметтік 
міндеттеме ретінде ауылды көркейту-
ге жылына 10 млн теңге қаражат құйып 
отыр. Ауылға түсетін мүлік салығы 20 
млн теңге болса, ауданға түсетін табыс 
салығы 120 млн теңгені құрайды, – дей-
ді Бесоба ауылдық округінің әкімі Ержан 
Қуанышбаев.

Сонымен қатар, 2023 жылы Қызыл-
ту ауылында мәдениет үйіне күрделі 
жөндеу, 2024 жылы Бесоба ауылында 
жастардың спортзалына күрделі жөндеу 
жасады.  

Алда Қарашоқы ауылына модульді 
су станциясын орнату және облыстық 
маңызы бар «Қызылту-Бесоба-Ынталы» 
68 шақырым жолды асфальттау жұмысы 
кезегін күтіп тұр.

Ал, Абай ауылдық округінде  деме-
ушілердің есебінен 2025 жылы ауылдың 
70 жылдығына орай №31 ЖББ мектептің 

«Ауыл – ел бесігі» – республикалық бюджеттен қаржыландырылатын ауқымды жоба. Елдің бәрі қалаға 
ағылған тұста аталған ауыл тұрғындарының өмір сүру сапасы мен әл-ауқатын жақсарту, ауылдарды тұрақты 
дамытуды көздейтін бастаманың маңызы артып отыр. Жоба аясында облысымызда бірқатар жұмыс атқарылған. 

Бағыты айқын бағдарлама

Ресми дерекке сүйенсек, «Ауыл – 
ел бесігі» жобасы бойынша 2019 жыл-
дан бері облыс аумағында шамамен 30 
млрд теңге сомасына 214 жоба іске асы-
рылған.

Нақтырақ айтсақ, 91 ауылдың ин-
фрақұрылымы жаңғыртылып, заманға 
сай түлеген.

Ал, «Дипломмен ауылға» жобасы 
бойынша алты жыл ішінде 1150 маманға 
бюджеттік несие және 5,6 млрд теңгеден 
астам сомаға 2 219 көтерме жәрдемақы 

төленген.
Алдағы уақытта да бұл бағытта 

ауқымды жұмыс күтіп тұр. «Ауыл – 
ел бесігі» жобасы бойынша биыл об-
лыстың барлық жеті ауданының 24 
елдімекенінде ішкі кенттік жолдар 
ретке келтірілмек.

Биыл «Сәкен Сейфул-
лин-Өспен-Ақадыр» автожолы-
ның 26 шақырымы және «Ақсу-А-
юлы-Ақтоғай» автожолының 57 
шақырымы орташа жөнделген.

Ал, «Қарқаралы-Қоянды» авто-
жолының 29 шақырымын орташа 
жөндеу аяқталыпты. Жаңа жобалар 

бойынша Дубовка ауылынан Саран 
қаласына дейінгі облыстық маңызы 
бар автожолдың 0-6 шақырымын 
және «Шахан-Жаңаталап» автожо-
лының 12-17 шақырымын рекон-
струкциялаудың жобалық құжатта-
масы әзірленді. Жобаларды жүзеге 
асыру биылға жоспарланып отыр.

Ауылдардағы тұрмыс-тіршілікті 
жақсартуға бағытталған «Ауыл – 
ел бесігі» арнайы жобасы  шалғай 
ауылдарды да аудан стандартына 
сай әрі модернизацияға лайық етіп, 
жаңа бір деңгейге көтеру мақсатын 
көздейді. Жоба шеңберінде жастар 

спорт залына 10 млн теңгеге жөндеу жұ-
мыстары жүргізілмек. Осы аталған мек-
тептің терезесін демеушілер есебінен 
ауыстыру жоспарлануда. Ауыл әкімінің 
ұйытқы болуымен қол ұшын беруге Ер-
лан Әшім, Ербол Қайсин сынды меценат-
тар келісіп отыр.  

– Бұдан бөлек, ауылға отбасыларды 
көшіріп әкеліп жатырмыз. Бұл бастамаға 
арнайы қор аштық. Сол қордың есебінен 
көшіп келгендерге үй алып берудеміз. 
Көмірі, шөбі тегін, бір жылға. Бала саны-
на қарай 2-3 бас ірі қара, 1-2 бас жылқы, 
10-15 бас қой әр отбасыға берілуде. Әр 
үйден бір адам жұмысқа орналасты. 
Биыл тағы 3 отбасына көшіріп әкелу-
ді жоспарлап отырмыз. Демеушілердің 
есебінен көшіп келген отбасыларға бала 
санына байланысты 80-100 мың теңге 
аралығында көмек бір жыл бойы беру қа-
растырылған. Демеушілер қатарында Ер-
лан Әшім, Ербол Қайсиннен бөлек, ауыл 
азаматтары, жеке кәсіпкерлер мен шаруа 
қожалық иелері бар, – дейді Абай ауыл-
дық округінің әкімі Рүстембек Мұратұлы.

Ал, Ақтоғай ауданы Шабанбай би 
ауылы еліміздегі үздік ауылдардың қа-
тарына еніп, туристік өңірге айналғалы 
тұр. Биыл туристердің қарасы қалың бо-
лады деп күтілуде. Тіпті, ауылға тұрғын-
дар қаладан қайта көшіп келе бастапты. 
Болашақта ауыл тұрғындары жұмыспен 
қамтылып, өз бюджетін өзі толтырардай 
дәрежеге жетерінен үміт мол.

Түйін
Әкім халыққа жақындаған сайын 

мәселе де тез шешілмек. Ауылдағы жол, 
су, жарық, мектеп, балабақша секілді 
күнделікті өмірге қатысты түйткілдерге 
енді ұзақ бюрократиялық жолмен емес, 
жергілікті деңгейде жедел жауап беріледі.

Бұл реформа үлкен сеніммен қатар, 
зор жауапкершілік жүктейтінін ұмытпау 
керек. Алдағы уақытта әкімдердің білік-
тілігі мен халықпен жұмыс істеу қабілеті 
басты назарда екені анық.

Одан бөлек, бұл жүйе қоғам тара-
пынан бақылауды, ашықтықты талап 
етеді. Бұл бағыттағы басты міндеттерге 
бәсекеге қабілетті кадр даярлау, сыбайлас 
жемқорлықтың алдын алу, ауыл тұрғын-
дарының белсенділігін арттыру сынды 
өзекті мәселелер кіреді. 

Ауыл әкімдерінің құзыретін арттыру 
– жай ғана заңнамалық өзгеріс емес, бұл 
– ауыл тіршілігінің тамырына қан жүгір-
тетін тың серпін. Бұл реформаның табы-
сты болуы әкімдерге емес, ауыл тұрғын-
дарына да байланысты екенін айрықша 
атап айту керек. 

Жүрегіне мейірім ұялаған адамдар әлеу-
меттік көмекке мұқтаж жандарды қолдауға 
мүмкіндігінше қол ұшын береді. Солардың бірі 
– Төребек Ыдырысов есімді азамат. 

● ҚАЙЫРЫМДЫЛЫҚ

Ізгілік ізсіз 
қалмайды

Ермек БАЛТАШҰЛЫ,
«Ortalyq Qazaqstan»

Қарқаралы ауданына қарасты Егіндібұлақтың 
тумасы қазір Осакаров ауданында тұрады. Бірақ, 
туған жерімен рухани, туыстық байланысын үзбеген 
азамат наурыздың соңында кіндік қаны тамған жер-
дегі адамдарға – мүмкіндігі шектеулі жандарға, көп 
балалы аналарға, жалғыз басты қарттарға, атаулы 
әлеуметтік көмек алатындарға және жұмыссыздығы 
туралы еңбек биржасына тіркелгендерге 200 қап ұн 
таратты.

– «Туған жерге туыңды тік!» деп дана бабалары-
мыз бекер айтпаған. Оң-солын танып, аузына қолы 
жеткен әр азамат кіндік қаны тамған топырағына қа-
рыздар. Бұл қайырымдылық шарасы – Төребек Ыды-
рысовтың өз перзенттік борышын түйсінгенінің бел-
гісі. Біздің әрқайсымыздың табысымызда осы бұқара 
халықтың ақысы бар. Соны ұмытпағанымыз абзал. 
Қайырымнан кем болмайсың. Керісінше, жұмысың 
алға басып, елден алған алғысыңның арқасында 
ісің берекелі бола түседі. Бүгін Төребек бауырымыз 
қаншама отбасының ыстық ықыласы мен алғысына 
бөленіп жатыр. Оның бұл азаматтығы соңынан ерген 
жас буынға үлгі-өнеге болары сөзсіз, – дейді ауыл үл-
кендері.

Әрине, Төребектің бір жолға көмегі әлеуметтік 
жәрдемге мұқтаж адамдардың барлық мәселесін 
шешіп бере алмайды. Бірақ, жарық әлемде ізгі ниетті 
жақсы жандар бар екенін аңғартып, болашаққа үміт 
артуына, келер күнге сеніммен қарауына ықпал жа-
сайды. Төңірегімізде Төребек сияқты төре жігіттер 
көп болса, игі!         

жұмыла жұмыс істеп, ауылдарды 
әлеуметтік- экономикалық тұрғыда 
дамытуға ат салысады. Бұл бағыт-
тағы жұмыстарды жүзеге асыруда 
кәсіпкерлердің де үлесі зор.

Мәселен, ауылдағы әлеуметтік 
инфрақұрылымды дамыту, әлеумет-
тік аймақтарға білімді мамандар 
жіберу, ауылдағы жас кәсіпкерлерді 
қолдау сынды міндеттер ауыл десе, 
бүйрегі бұрып тұратын әр азаматты 
бей-жай қалдырмайды.

Аталған мемлекеттік бағдарла-
ма аясында 2020-2025 жылдары ай-
мақтарды дамытуға бағытталғанын 
атап өту керек. Бағдарламада ауыл 
тұрғындарының жағдайын жақсарта 
отырып, ауылдарды көркейту үшін 
бірнеше бағыт қарастырылған.

Олар – функционалды қалалар-
ды модернизациялау, шағын және ірі 
қалаларды дамыту, ауылдық елдіме-
кендерді дамыту, оның ішінде, орта-
лық ауылдардың инфрақұрылымын, 
тұрмыс деңгейін жақсарту. 

Ауылды гүлдендіруге атсалысқы-
сы келетін азаматтарға несие алу 
жағдайы да жеңілдетілгенін атап өт-
кен жөн.

Сурет ашық дереккөзден 
алынды

Облыстың диқандары 
рекордтық

1 млн. 300 тонна 
астық жинады

Жалпы астық жинау 
бойынша облысымыз
республикада 
4-орында

409 мың тонна 
картоп жиналды
2491 ауыл шаруашылығы тау-
арын өндіруші жалпы сомасы 
22.3 млрд субсидия алды

816 жұмыс орны мен 
60 ауыл 
шаруашылығы 
кооперативі құрылды

Өнім көлемі өсті
Аймақтың агросаласы үшін 

кейінгі алты жылда айтулы көр-
сеткіштер бар. Соңғы 13 жылда 
болмаған рекордтық өнім алын-
ды. 1 млн 300 мың тонна астық 
бастырылып, 409 мың тоннадай 
картоп жиналды. Қарағанды ай-
мағы астық жинап, қамба толтыр-
ған өңірлердің ішінде төртінші 
орынға тұрақтады.

Бұл нəтижеге мемлекет-
тік қолдау, ауыл шаруашылығы 
техникасын мезгілінде дайын-
дау, жоғары сапалы тұқым мен 
минералды тыңайтқыштарды 
пайдалану көлемін арттыру, 
агротехнология лық талаптарды 
орындау арқылы қол жеткізді. 
Мұнымен қоса, пайдаланылмаған 
163 699 гектар жер мемлекет мен-
шігіне қайтарылды. 94 мың тон-
на өңделген өнім экспортталды. 
Жалпы өнім көлемі 455 млрд тең-
гені құрады.

Өңірімізде ауыл шару-
ашылығы саласындағы өндірістің 
тиімділігін арттыру үшін суарма-
лы жерлердің көлемі ұлғайтылып, 
су үнемдеу технологияларын ен-
гізу жүйелі жалғасып келеді.

Қайта өңдеу 
қанат жайды

Өсімдік шаруашылығы, мал 
шаруашылығы жəне қайта өңдеу 
саласында да даму бар. Ауыл 
шар уашылығының жалпы өнім 
өндірісінің көлемі 455 млрд 
теңгені құрады. 2023 жылмен 
салыстыр ғанда ірі қара мал 17,6 
пайызға, жылқы 15 пайызға, қой 
мен ешкі 16,1 пайызға өсті. Ет өн-
дірісінің көлемі 3,5 пайызға жəне 
сүт 2,4 пайызға артты.

Облыс кəсіпорындары өндір-
ген тамақ өнімдерінің көлемі 2,5 
пайызға артып, 164 млрд теңге 
табысқа шыққан. Ет өнімі 26,8 
пайызға, құс еті 25,1 пайызға, ұн 
өндірісі 19,9 пайызға өсті. Қай-
та өңделген өнім экспорты 79 

Аграрлы аймаққа айналамыз
Мемлекет басшысы Қасым-Жомарт Тоқаевтың тапсырмасымен кейінгі алты жылда агросала 

табысқа кенелді. Мəселен, көктемгі егін шаруашылығына, оны жинауға 580 млрд теңге көлемінде 
қаржы бөлінді. Мұнымен қоса, ауыл шаруашылығы техникасын лизингке сатып алуға бағытталған 
сома да бес есеге ұлғайтылды. Президенттің пəрменімен іске қосылған «Ауыл аманаты» жобасы да 
Арқа агрокешенін дамытуға серпін берді.

Қасымхан БҮРКІТҰЛЫ,
«Ortalyq Qazaqstan»

мың тоннаны құраған. Бұл көр-
сеткіштің барлығы 2023 жылғы 
көлемнен 17,7 пайызға артық. 
Ауыл шаруашылығы өнімі экс-
порты көлеміндегі қайта өңделген 
өнімнің үлесі 84,2 пайызға жетті. 
Яғни, бұған ауыл шаруашылығы 
өнімдерін қайта өңдеу бойын-
ша ашылған жаңа өндірістердің 
ықпалы бар. Атап айтқанда, биыл 
қуаттылығы 240 тоннаны құрай-
тын элеватор жəне құрама жем 
зауытын жаңғырту бойынша жо-
балар жүзеге асырылды. Еттің 
жартылай фабрикаттарын өндіру 
бойынша жəне бие сүтін өңдеу 
бойынша цехтар жаңғыртылды.

Несие несібені 
молайтады

Президент ауыл-аймақты 
дамыту үшін шағын шару-
ашылықтарды қолдау өте маңыз-
ды екенін атап өтіп, «Ауыл амана-
ты» бағдарламасының елге қажет 
екені айқын көрінді», – деді. Сол 
себепті ауыл тұрғындарының 
əл-ауқатын арттыруға бағыт-
талған «Ауыл аманаты» жобасы 
тиімді жүзеге асырылды.

– Жоба шеңберінде былтыр 
4,4 миллиард теңге сомасына 
483 шағын несие берілді. Бұл 
несиелердің жартысы – мал ша-
руашылығын дамытуға, екін-
ші бөлігі ауыл тұрғындарының 
бизнес-жобаларын қаржылан-
дыруға жұмсалды. 639 жұмыс 
орны ашылды. Шағын несиелер 
мал шаруашылығын дамытуға 
жəне ауыл тұрғындарының биз-
нес-жобаларын қаржыландыруға 
берілді. Осы бағдарлама бойын-
ша облыс үшін республикалық 
бюджеттен жоспарланған 7 млрд 
теңгенің 2,5 млрд теңгесі субси-
дияланды. 885,8 млн теңге сома-
сына 74 жоба мақұлданып, жалпы 
сомасы 676,5 млн теңгеге, оның 
ішінде 214,5 млн теңге – 36 жоба-
ны іске асыру үшін жеке қосалқы 
шаруашылықтарға жəне 462 млн 
теңге – 19 жобаны іске асыруға 
ауылдық тұтыну кооперативтері-
не 55 несие берілді. Барлығы 72 

жұмыс орны құрылды, – дейді 
облыстық ауыл шаруашылығы 
басқармасының басшысы Саят 
Мусин.

Мұндай қолдау көрген ір-
гелі кəсіпорындар жетіп арты-
лады. Мəселен, айына 30 тонна 
неміс технологиясымен қымыз 
өндіретін «Сарытерек SAQ NS» 
цехы, «Мади-Агро 7» ауыл ша-
руашылығы кооперативі өнім 
көлемін жыл сайын ұлғайтып 
отыр. «Qarmet» компаниясына 
былтыр 100 мың тонна ет өт-
кізген олар биыл да сол межеге 
жетпекші. Қазірдің өзінде 110 
млн теңгеге ет саудалаған.

Инвестицияның 
игілігі мол

Былтыр тартылған инвестиция 
көлемі – 23,1 млрд теңге. Ауыл 
шаруашылығына – 20,3 млрд тең-
ге, тамақ өнімдеріне – 2,8 млрд 
теңге бағытталды. Жоспарланған 
30 инвестициялық жобаға 23 млрд 
теңге, 22 жобаға 15 млрд жұмсал-
ды. Нəтижесінде 816 жұмыс орны 
ашылды. 60 ауыл шаруашылығы 
кооперативі құрылды.

«Мемлекеттік қолдау шарала-
ры шеңберінде субсидия ретінде 
22,8 млрд теңге сомасына көздел-
ген қаражат, оның ішінде өсімдік 
шаруашылығы саласында – 4,8 
млрд теңге, мал шаруашылығы 
саласында – 6,2 млрд теңге жəне 
қаржы құралдарына – 11,8 млрд 
теңге игерілді. 22,3 млрд теңге со-
масына 2491 ауыл шаруашылығы 
тауарын өндірушілеріне субси-
дия төленді. Оның ішінде, мал 
мен өсімдік шаруашылығына, 
инвестициялық салымдар кезін-
де агроөнеркəсіптік кешен субъ-
ектісі шеккен шығыстардың бір 
бөлігін өтеуге, кредиттеу, сон-
дай-ақ, технологиялық жабдық 
пен ауыл шаруашылығы техни-
касының лизингі кезінде сый-
ақы мөлшерлемелері бойынша 
шығындарды азайтуға, қайта өң-
деу кəсіпорындарының шығын-
дарын өтеуге берілді», – дейді 
басқарма басшысы.

2 мың тонна картоп, 500 тонна 
сəбіз, 500 тонна қырыққабат ал-
дық. Осы астықтың бəрін 3 мың 
гектарға егемін. Диқандар қам-
бамызды толтырып қуанып жүр 
едік. Қуанышымыз осындай жақ-
сы жаңалыққа жалғасып жатыр. 
Қазіргі нарықта өніміңді тиімді 
өткізе алудың өзі – үлкен шаруа. 
Сол уайымымызды жеңілдеткен 
биліктегі азаматтарға шаруа қо-
жалықтар дəн риза. Енді, биылға 
жоспарымыз көп. Президент 
тапсырмасына сəйкес суармалы 
жерді 400 гектарға ұлғайтамыз. 
Тамшылатып суару техникасын 
аламыз деп отырмыз. Қоймамыз-
ды кеңейтеміз. Енді еш алаңсыз 

іскерлік қарым-қатынас бойынша 
осыдан екі жыл бұрын бастаған 
көрінеді. Шаруашылығынан 
15 ша қырым жердегі Саумал-
көл бөлімшесіндегі жігіттерге 
алғашқы жылы 30 сиыр, былтыр 
100 сиыр беріпті. Енді бес жыл 
бойы жылда 60 бұзау алып оты-
рады. «Маған осы үлгідегі шаруа 
ұтымды», дейді.

Аудан басшысы Ерлан Құсай-
ын алдағы уақытта тиімді тауар-
лық несиені басқа да шаруа қо-
жалықтары қолға алатын болады 
дейді. «Ауданымызда бірінші рет 
беріліп отырған тауарлық несие-
нің мерзімі 5 жылға дейін. Бұл 
екі жаққа да тиімді. Неге десеңіз, 

несие берген қожалық басшысы 
5 жыл бойы сол берген малын 
бағып-қағудан құтылады. Əр үш 
сиырдан жылына екі бұзауын 
алып отырады. Ал 3 сиырға ие 
болған отбасы олардың сүтін са-
уып, құрт-майын алып, жылына 
қалған бір бұзауын өсірген күннің 
өзінде белгіленген 5 жылда сол 
несиеге алған малын 5-6 сиырға 
жеткізуі де мүмкін. Тауарлық не-
сиеге қол жеткізген отбасылар 
сертификаттарын алып, табыннан 
өздері сиыр таңдауға кірісті. Сəтті 
жобаны ірі шаруа қожалықтары 
жалғайды деген сенім бар», – дей-
ді аудан басшысы.

Техника 
жаңарады

Президент: «Машина-трактор 
паркінің əбден ескіріп, тозуы – 
күрделі мəселеге айналды. Қазір 
ауыл шаруашылығы техникасы-

Алпауыт кəсіпорындар 
ауыл өнімін алады

Агросаланы дамытудың бас-
ты тетігі – ауылшаруашылық 
өнімдерін тиімді бағамен өткізу. 
Мемлекет басшысы осы мəселеге 
де назар аударып, жергілікті ша-
руалардың ірі кəсіпорындармен 
тығыз жұмыс жасауын тапсырды. 
Осы орайда облыс əкімі Ермаған-
бет Бөлекпаев «Қазақмыс» АҚ 
мен «Qarmet» АҚ басшылығымен 
бірлесіп, жергілікті кəсіпкерлер-
ден азықтүлік өнімдерін сатып 
алу туралы меморандумға қол 
қойған болатын. Сол меморан-
дум негізінде бірнеше фермер 
ірі кəсіпорындарды ауылшару-
ашылық өнімдерімен қамтамасыз 
етіп отыр.

Келісімге қол қойғандардың 
бірі – «Нұр-Əділ» шаруа қожа-
лығы. Шаруашылық Жаңата-
лап ауылындағы 3 мың гектарға 
егін егеді. Арпа, бидайдан басқа 
көкөністің түр-түрін өсіреді. Осы 
уақытқа дейін ол өнімін Аста-
на мен Алматыға саудалап кел-
ген. Келісімнің арқасында келесі 
жылы тауарын алысқа тасып əуре 
болмайды. Қоймасынан артып 
əкетеді.

– Былтырғы өніміміз бере-
келі болды. 3,5 мың тонна егін, 

еңбекпен жиған көкөнісімізді 
сонда жинаймыз. Жыл он екі ай 
өтетін болады. Олар асханала-
рына өздері алып кетіп отырады. 
Бұл біз үшін үлкен көмек болды, 
– дейді шаруа қожалық басшысы 
Еркін Ахметов.

Тауарлы несие табысты 
арттырады

Президент Қасым-Жомарт 
Тоқаев Үкіметке «Ауыл аманаты» 
жобасы аясында ауыл тұрғында-
рына «тауар несиесін» беру мəсе-
лесін қарастыруды тапсырды. Бұл 
тапсырма аграрлық салаға қолдау 
көрсету мен ауыл тұрғындары-
ның əл-ауқатын арттыруға бағыт-
талған.

Тұңғыш рет тауарлық несие бе-
руді облыста Бұқар жырау ауданы 
бастады. Байыпты бағдарламаға 
Ақөре ауылындағы ірі «Шатан» 
шаруа қожалығының басшысы 
Евгений Əпейісов қатысып отыр. 
Ол өзінің шаруашылығынан 15 
сиырды əлеуметтік осал топқа жа-
татын Белағаш ауылындағы бес 
отбасыға үш сиырдан үлестіріп 
берді. 

Фермер Евгений Ерғалиұлы 
басқаратын шаруашылық мал бор-
дақылаумен айналысады. Иелігін-
де 1000 сиыр бар. Тауарлы несиені 

ның 80 пайызы тозып тұр. Сон-
дықтан жыл сайын оның 8-10 
пайызын жаңартып отыру қажет. 
Бұл ретте еліміздегі техника өн-
дірушілер мен шаруалардың да 
мүддесін ескерген абзал», – деген 
еді.

Биыл облыс бойынша 11,1 
мың дана трактор, 2,1 мың ком-
байн, 273 егіс кешені, 6 244 сепкіш 
жəне 3 400-ге жуық топырақ өңдеу 
жəне мамандандырылған техника 
тіркелген. Өткен жылы 16,9 млрд 
теңге сомасына 862 бірлік ауыл 
шаруашылығы техникасы сатып 
алынды. Облыс бойынша жаңар-
тылған техниканың үлесі өткен 
жылмен салыстырғанда 4,3 пай-
ыздан 5,1 пайызға дейін ұлғайды. 
Бұл көрсеткішке қол жеткізуге 
жаңа лизингтік бағдарламалар 
өз ықпалын тигізіп жатыр. Биыл 
Президент тапсырмасына сəйкес 
машина-трактор паркін жаңарту 
жұмыстары жалғасады. Осы мақ-
сатта 1404 ауыл шаруашылығы 
техникасын сатып алу жоспарла-
нып отыр.

Ырыс 
еселенеді

Биыл да аймақ шаруалары 
табысты арттырамыз деп отыр. 
Жалпы өнім өндіру көлемін 601 
млрд теңгеге дейін, оның ішінде 
өсімдік шаруашылығы саласын-
дағы ырыс ты 372,6 млрд теңгеге, 
мал шаруашылығы саласындағы 
табысты 228,4 млрд теңгеге жеткі-
земіз деп жоспарлап отыр.

«Ет өндірісінің көлемін 101 
мың тоннаға, сүтті 225 мың тон-
наға, жұмыртқаны 718,4 млн-ға 
жеткізбекші. Дəнді дақылдарды 
869,3 мың тоннаға, яғни 415,3 
мың тонна картоп, 73,7 мың тон-
на көкөніс өндіреді. Бұл – негізгі 
меже. Биыл да жер ырысын берсе 
рекорд жаңаруы мүмкін шаруа», –  
дейді басқарма басшысы.

Сəйкесінше, инвестиция кө-
лемі мен мемлеттік қолдау сома-
сын ұлғайтады. Осылайша, алты 
жылдағы аграрлы Арқаның табы-
сы жыл санап артып келеді.

Суреттерді түсірген 
Жангелді ƏБДІҒАЛЫМ

Жаңа орындар 
ашылды

Соңғы 6 жылда Қарағанды об-
лысында 2 жастан 6 жасқа дейінгі 
балаларды мектепке дейінгі білім 
берумен қамту 82,6%-дан 88,1%-ға  
артты. 2024 жылы жаңа 3 540 орын 
ашылды.

Мектеп жасына дейінгі бала-
ларды есепке алу, кезекті орта-
лықтандыру жəне мектепке дейін-
гі ұйымдарға жолдама беру үшін 
бірыңғай деректер базасы ке-
зең-кезеңімен енгізілуде. Бұл от-
басының өмірлік жағдайын ескере 
отырып, мектепке дейінгі ұйымға 
ашық кезекке тұруды қамтамасыз 
етеді. 

Қазіргі таңда облыста мектеп-
ке дейінгі балаларға арналған 407 
ұйым бар. Оларға 35 мыңнан астам 
бала барады. Оның 213-і  – бала-
бақша, 194-і – шағын орталықтар. 
Жыл басынан бері Теміртау, Қа-
рағанды, Шахтинск, Балқаш қа-
лаларында, Ақтоғай, Нұра, Бұқар 
жырау, Абай, Шет, Қарқаралы, 
Осакаров аудандарында 1 324 жаңа 
орындар ашылды. Осылайша, об-
лыс бойынша 2 жастан 6 жасқа 
дейінгі балаларды мектепке дей-
інгі біліммен қамту 84%-дан 88,1 
пайызға өсті.

Мамандардың айтуынша, об-
лыста мектепке дейінгі тəрбие 
мен оқытуды дамыту моделін іске 
асыру шеңберінде мектепке дейін-
гі ұйымдарда физикалық тұрғыда 

Болашақ балабақшадан басталады
Мемлекет басшысы өскелең ұрпақтың болашағына баса мəн беретінін атады. Осыған орай мек-

тепке дейінгі білім беру де уақытқа  сай өзгеріс енгізуді талап етуде. Бұл орайда балабақшалардың 
алар орны ерекше. Аймақтағы Қарағанды, Балқаш, Теміртау қалалары мен Бұқар жырау ауда-
нында 1 206 орындық балабақшалардың ашылуы – мектепке дейінгі білім берудің қолжетімділігін 
қамтамасыз етіп, жаңа жұмыс орындарын құруға мүмкіндік бермек. 

Аяулым СОВЕТ,
«Ortalyq Qazaqstan»

сау, əлеуметтік белсенді, үйлесімді 
дамыған тұлғаның қалыптасуына 
ықпал ететін қолжетімді даму ор-
тасы құрылды.

– Мектепке дейінгі мекемелер-
мен қамтамасыз ету көп жағдай-
да жеке инвестицияларды тарту 
арқылы шешіледі. Жаңа орындар-
дың жалпы санының 72%-ы жеке-
меншік ұйымдарда ашылған. Со-
нымен қатар, алдағы уақыттары 
жаңа орындарға деген қажеттілікті 
қанағаттандыру мəселесін шешу 
үшін Қарағандыда 2 мемлекеттік, 
6 жекеменшік жəне Приозерск қа-
ласында 2 мемлекеттік балабақша 
салу жоспарлануда. 

«SabiDamu» виртуалды 
платформасы

– Сондай-ақ, 2025 жылдың 
қаңтарында балалары балабақ-
шаға бармайтын ата-аналар үшін 
«SabiDamu» виртуалды платфор-
масы ата-аналар үшін тамаша бо-
нус болды. Бұл платформа 0-ден 
6 жасқа дейінгі балалардың ата- 
аналарына əдістемелік нұсқау əрі 
балаларды тəрбиелеу мен оқытуда 
виртуалды көмекші болады. Плат-
формада ата-аналар кез келген ма-
маннан кеңес алады, сондай-ақ, үй 
жағдайында баланың дамуы мен 
əлеуметтенуін барынша арттыруға 
мүмкіндік береді, – деп атап өтті 
облыстық білім басқармасының 
басшысы Гүлбақыт Жүнісова. 

Қарағандыда жүзеге асқан 
жоба «Біртұтас тəрбие» бағдар-
ламасы аясында балабақша тəр-
биеленушінің шығармашылық 
қабілеттерін арттыру жəне олар-
ды елін, Отанын сүйетін, туған 
жерін қорғайтын патриот азамат 
болуға тəрбиелейді.  Балалардың 
қызығушылығы мен бейімділігін 
болашақта мамандық таңдау үшін 
жасалған мамандықтар əлемімен, 
робототехника кабинетіндегі 
«Smart Bala» жобасы аясындағы 
интерактивті ұлттық ойындар бар.

Жалпы, мектепке дейінгі тəр-
бие мен оқыту жан басына қаржы-
ландыру арқылы қамтамасыз 

етіледі. Биыл бір балаға мемлекет-
тік тапсырыс құны өткен жылмен 
салыстырғанда қалада 52 954 тең-
геден 54 506 теңгеге дейін жəне 
ауылда 59 111 теңгеден 60 747 
теңгеге дейін ұлғайды. 

Соңғы бес жылда кезек 
екі есеге қысқарды

Балабақшаларға жазылу про-
цесін жеңілдету жəне ашықтықты 
қамтамасыз ету үшін кезектілікті 
есепке алудың бірыңғай жүйесі 
құрылды. Өтініш берудің əртүрлі 
тəсілдері, соның ішінде электрон-
дық үкімет порталы, банктердің 
мобильді қосымшалары жəне 
жергілікті өзін-өзі басқару плат-
формалары іске асырылды. Қазіргі 
уақытта жүйе елдің төрт аймағын-
да сыналуда.

Бағдарламалар еңбек, шығар-
машылық, туризм, зияткерлік ой-

ындар жəне халықаралық іс-ша-
раларға қатысу секілді əр түрлі 
іс-шараларды ұсынады.

– Біз балалардың сапалы жəне 
қауіпсіз жазғы демалысы үшін 
2024-2026 жылдарға арналған 
іс-қимыл жоспарын бекіттік. Пе-
дагогтерге, балалар мен ата-ана-
ларға арналған республикалық 
ведомствоаралық штаб, іс-қимыл 
алгоритмдері мен əдістемелік 
ұсынымдар құрылды. Балалар ла-
герьлерін қабылдау кестесі мен қы-
зметкерлердің нұсқамалары дайын, 
– деді Оқу-ағарту министрлігі тəр-
бие жұмысы жəне қосымша білім 
беру департаменті директорының 
орынбасары Стэлла Ибраева.

Биыл төрт сауықтыру орта-
лығын ашу жоспарланып, 210 
балалар сауықтыру орталықтары-
ның тізімі жасалды.

Жалпы, мектепке дейін-
гі ұйымдардың ғимараттарын 
ұстау ға байланысты шығындар, 
сондай-ақ, қызметкерлердің жа-
лақысы, салықтар, коммуналдық 
қызметтер, тауарлар мен қыз-
меттерді сатып алу жан басына 
шаққандағы қаржыландыру нор-
маларына сəйкес жүргізіледі. Со-
нымен қатар, 1 мамырдан бастап 
əлеуметтік осал отбасылар сана-
тына жататын мектепке дейінгі 
ұйымдардың тəрбиеленушілері 
тегін ыстық тамақпен қамтылып 
отыр, оған 30,5 млн теңге бөлінді.

Балабақшалар ваучерлік 
қаржыландыруға көшті

Таяуда Қарағандыда Қаржы 
орталығы мен Indigo порталының 
өкілдері балабақшаларға қатыс-
ты ваучерлік қаржыландырудың 
жаңа жүйесінің ерекшеліктерін 
түсіндірді. Бұл мектепке дейінгі 
ұйымдарды қаржыландыру кезін-
де сыбайлас жемқорлық тəуекел-
дерін төмендетіп, сондай-ақ, бəсе-
келестік үшін жағдай жасайды. 

Бұл бастама оқушыларға 
мамандық таңдауда көмекте-
седі. Сондай-ақ, белгілі кəсіп 
таңдауда ерте бағыт-бағдар 
беруге, оқушылар, ата-аналар, 
педагогтер, колледждер мен 
жұмыс берушілер арасындағы 
өзара байланыс пен ынты-
мақтастықтың тиімділігін арт-
тыруға бағытталған.

Педагог-кəсіптік бағдар 
беруші оқушыларға мамандық 
пен білім бағытын таңдау да 
қолдау көрсетіп, жеке жəне 
топтық кəсіби кеңес беру жұ-
мыстарын жүргізеді. Сон-
дай-ақ, кəсіптік бағдар бе-
руге арналған іс-шараларды 
ұйымдастырады. Жұмыспен 
қамту орталықтарымен, кол-
ледждермен жəне кəсіпорын-
дармен байланыс орнатады. 
Оқушыларға еңбек нарығын-
дағы сұранысқа ие маман-
дықтар мен заманауи үрдістер 
туралы ақпарат береді.

Жаңа лауазымның енгізілуі 
оқушылардың саналы əрі 
дұрыс кəсіптік таңдау жаса-
уына көмектеседі. Сондай-ақ, 
жұмысшы мамандықтарының 
беделін арттырып, еңбекке 
бейім, білікті жəне бəсекеге 
қабілетті ұрпақ тəрбиелеуге 
ықпал етеді.

Жаңа 
мамандық 
бекітілді

Мемлекет басшы-
сының тапсырмасына 
сəйкес «Жұмысшы ма-
мандықтарының жылы» 
аясында еліміздің орта 
білім беру ұйымдарында 
педагог-кəсіптік бағдар 
беруші лауазымы ресми 
түрде бекітілді.

Аяулым СОВЕТ,
«Ortalyq Qazaqstan»

Меморандум аясында ма-
мандарды дайындау, тəжірибе 
алмасу, сондай-ақ, студенттер 
мен департамент қызметкер-
лерінің кəсіби дамуына ықпал 
ететін іс-шаралар өткізіледі. 
Департамент бастығы Мар-
ғұлан Аманбаев атап өткендей, 
меморандум – департамент 
үшін қажетті білімі мен дағ-
дылары бар жас əрі өршіл ма-
мандарды тартудың маңызды 
мүмкіндігі.

– Біз азаматтық қорғау са-
ласында тиімді жұмыс істей 
алатын кадрлар даярлауға 
мүдделіміз. Колледжбен ынты-
мақтастық бізге студенттерді 
оқытуға жəне практикалық 
даярлауға қатысуға мүмкіндік 
береді, – деді Марғұлан Аман-
баев.

Тараптар оқушылар мен 
қызметкерлерді кəсіби дамы-
туға бағытталған бірқатар бас-
тамаларды іске асыру туралы 
келісті. Меморандум аясын-
да нысандарына экскурсия-
лар өткізу, тағылымдамалар 
ұйымдас тыру көзделген. Лек-
торлар мен тəлімгерлер ретін-
де департамент мамандарын 
тарту жоспарлануда.

Студенттер теориялық 
білім алып қана қоймай, оны 
тəжірибеде қолдану мүмкінді-
гіне ие болмақ. Ынтымақтас-
тық түлектердің жұмысқа ор-
наласу əлеуетін ашады. 

Өз тілшімізден

Кадр 
дайындауға 
мүдделі

«Жұмысшы маман-
дықтарының жылы» ая-
сында төтенше жағдай-
лар департаменті мен 
Қарағанды жоғары поли-
техникалық колледжі ын-
тымақтастық меморанду-
мына қол қойды. Келісім 
студенттерге ТЖД-да 
жұмысқа орналасу мүм-
кіндігі мен тəжірибеден 
өтуге, ал, департаментке 
азаматтық қорғау саласы 
үшін білікті кадрлар жи-
науға мүмкіндік береді.

Қазіргі таңда облыста мектепке 
дейінгі балаларға арналған 407 ұйым 
бар. Оларға 35 мыңнан астам бала ба-
рады. Оның 213-і – балабақша,  194-і 
– шағын орталықтар. Жыл басынан 
бері Теміртау, Қарағанды, Шахтинск, 

Балқаш қалаларында, Ақтоғай, Нұра, Бұқар 
жырау, Абай, Шет, Қарқаралы, Осакаров ау-
дандарында 1 324 жаңа орындар ашылды. 
Осылайша, облыс бойынша 2 жастан 6 жасқа 
дейінгі балаларды мектепке дейінгі біліммен 
қамту 84%-дан 88,1 пайызға өсті.

«Қаржы орталығы» АҚ бюджеттік 
қаржыландыру департаментінің 
директоры Еламан Ильястың ай-
туынша, бұрын балабақша орны-
на кезек болса, енді ваучер алуға 
кезек. 

Алдымен  ата-ана мектепке 
дейінгі мекемені таңдайды, содан 
кейін қаржыландыру жүргізіледі. 

Жаңа жүйенің артықшылықта-
рының бірі – енді ата-аналар лай-
ықты балабақшаны өз бетінше 
таңдап, қажет болған жағдайда 
оны кезекке қоймай-ақ ауысты-
ра алады. Бұрын мемлекеттік 
тапсырыс нақты балабақшаларға 
бекітіліп, бөлінген орындар саны 
білім бөлімінің шешіміне байла-
нысты болатын. 

– Қолданыстағы жүйеде ата- 
аналардың бір балабақшадан екін-
шісіне еркін көшуіне мүмкіндігі 
болмады. Енді бұл процесс жеңіл-
детілді, себебі ваучер мемлекеттік 
тапсырыс болып табылады, ол 
нақты балаға бекітіледі жəне бас 
тарту немесе жою сəтіне дейін 
іске асырылады, – деп түсіндірді 
Еламан Ильяс. 

Алдағы уақытта бағдарлама 
аясында бала қайда барса, қаржы-
ландыру да сонда жіберіледі. Енді 
белгіленген нормаларға сəйкес 
келетін кез келген аккредиттелген 
балабақша мемлекеттік қаржы-
ландыруға оның қуаттылығы қан-
шалықты мүмкіндік берсе, сонша 
баланы қабылдай алады. Ваучерді 
қаржыландыру бала балабақшаға 
нақты келген кезде жүзеге асыры-
лады жəне ай сайынғы табельмен, 
оның ішінде ата-аналармен раста-
лады. 

Сондай-ақ, ваучер бала ауы-
рып қалса немесе ата-анасының 
демалыс алуға өтініші берген кез-
де сақталады. Егер бала белгісіз 
себептермен жылына 40 күннен 
астам уақыт бақшаға бармаса, 
қаржыландыру қайта қаралуы 
мүмкін. 

Суреттерді түсірген  
Жангелді ƏБДІҒАЛЫМ

Жалпы, мектепке дейінгі тəрбие 
мен оқыту жан басына қаржыланды-
ру арқылы қамтамасыз етіледі. Биыл 
бір балаға мемлекеттік тапсырыс 
құны өткен жылмен салыстырғанда 
қалада 52 954 теңгеден 54 506 теңгеге 
дейін жəне ауылда 59 111 теңгеден 60 
747 теңгеге дейін ұлғайды. 

Тұңғышбай Мұқан Алашқа Әлихан 
Бөкейхан бастаған асыл перзенттерді, дәу-
лескер күйшілерді, бұлбұлдай әншілерді 
берген қасиетті топырақта бұрқылдаған 
қайнардың көзін ашқан. Өзі де – сол то-
пырақтың ардақты ұлы. «Алтын шыққан 
жерді белден қаз» демей ме халық?! Ұлы-
лар туған мекеннен дүлдүлдер қайта тума-
уы мүмкін емес. Міне, соларды ел ішінен 
тауып, жолдарын нұсқап, жұлдыздарын 
жаққан осы – Тұңғышбай Мұқан. 

Жаратқан кейде елдің бағы үшін ұлы-
на жол нұсқайды. Бұл – шүбәсіз. Тұңғыш-
бай ақсақал мектепті тәмамдағаннан кейін 
Қарағанды педагогикалық институтының 
(қазіргі Е.Бөкетов атындағы Қарағанды 
зерттеу университеті ) қазақ тілі мен әдеби-
еті факультетіне оқуға түседі. Бірақ, ауыл-
да қалған жалғыз анасын ойлап, І курс­
тан кейін сырттай оқу бөліміне ауысады. 
Содан кейін кіндік қаны тамған Калинин 
колхозына барып, орта мектепке мұғалім 
болып қызметке орналасады. Бес жыл ұс-
таздық етеді. Басшылықтың қалауымен 
Октябрь Революциясының 50 жылдық ме-
рейтойына арналған салтанатты пленумда 
баяндама жасайды. Жігіт Тұңғышбайдың 
жұлдызы осы сәтте жарқ етсе керек. Мұн-
дай мінберге шығып, алдындағы қағаздан 
мәтін оқып беруге әккіленбеген жас ма-
манның көзі лық толған залға түсіп кетіп, 
дайын сөзді оқи алмай, қобалжып қала-
ды. Бір сәтте бойындағы дірілді басып, 
алдындағы мәтінді елемей, сөйлей жө-
неледі. Сөздерінен кеудесінде атқылаған 
жанартаудың қуаты сезілсе керек, халық 
шын ықыласпен қошемет көрсетіпті. Сон-
дағы тізгін ұстағандар да жүйрікті таныған 
атбегідей жалындаған өреннің қарым-қа-
білетін байқаған. Бір жылдан кейін аудан-
дық пионерлер үйіне директор лауазымы-
на тағайындалған. Комсомол комитетінде 
де жауапты қызмет атқарған. Осы қызмет-
ке енді ғана бойы үйреніп, қалыптасып 
келе жатқанында, аудандық комитеттің 
бірінші хатшысы Жаманқұл Шайдаровтың 
бұйрығымен аудандық мәдениет үйіне ре-
жиссер болады. Бұл уақытта даңқы аспан-

● АРДАГЕРЛЕР – АРАМЫЗДА

Арқаның ардақтысы
Тұңғышбай Мұқан – бүтін Арқаға қадірлі ақсақал бұл күнде. Кейінгі жас 

толқын Тұңғышбай ақсақалды өлкетанушы деп қана таниды. Кішіге ізет көр-
сетіп, батасын беріп, нақылын айтып, алтын басын иіп жүре береді. Мәнімен, 
сәнімен әдемі қартаю деген осы шығар?! Сырт көзге кітап жазып жүрген 
көптің бірі болып көрінеді. Себебі, сөз бермегеннен сөз алып, жұрттың назарын 
аударудан ада. Өзімен-өзі, біртоға қалпынан айныған емес. 

Ерік НАРЫН,
«Ortalyq Qazaqstan»

Біртуар 
Бөкетов әлемі

Қарағандылық ғалымдар ғылымда өзіне ғана тән ерекше қолтаңба қалды-
рып, шикізаттан мыс бөліп алған академик Евней Бөкетов мұрасын ұлықтады.

Өмірден өткеніне қырық жылдан астам уақыт өтсе де, есімін халық ара-
сында насихаттап жүрген шәкірттері ең алдымен ғалым, ұстаз, ерекше тұлға 
ретінде есте қалған ұстаздары жайлы естеліктер айтты. Академиктің қолтаң-
басы қалған Ж. Әбішев атындағы Химия-металлургия институтының ұжы-
мы көрнекті ғалымның 100 жылдығына арналған Ғылыми кеңес өткізді.

Аяулым СОВЕТ,
«Ortalyq Qazaqstan»

Институт ұжымы ұсынған мәлімет-
ке сүйенсек, Евней Бөкетовтің тікелей 
басшылығымен 61 кандидаттық дис-
сертация қорғалған. Сондықтан ғалым-
ның жетекшілігімен ғылыми жұмыс 
қорғаған барлық шәкірттер өздерін «Бө-
кетов ғылыми мектебінің» түлектері 
санайды. Олардың бір бөлігі бүгінде 
Қазақстаннан тыс жерлерде ғылым мен 
өндірісте қызмет атқарып, еңбек етеді. 
Бір бөлігі Химия-металлургия институ-
тында жемісті жұмысын жалғастыруда. 
Солардың бірі – Химия-металлургия 
институтының директоры Сайлаубай 
Байсанов.

– Техника ғылымдарының док-
торы, ҚазКСР Ғылым Академиясының 
академигі, ҚазКСР Мемлекеттік сый-
лығының лауреаты, КСРО Жазушылар 
одағының мүшесі Евней Арыстанұлы  
талантты металлург, химик, өнертап­
қыш, жазушы, ақын, аудармашы ретін-
де біздің жадымызда терең із қалдырды. 
Оның есімі, ең алдымен, 1958 жылы 
химия және металлургия өнеркәсібін 
ғылыми қолдау үшін құрылған Орта-
лық Қазақстандағы алғашқы академия­
лық институттың Ғылыми жетістіктері 
мен ғылыми-ұйымдастырушылық қыз­
метімен байланысты. 1960 жылы Хи-
мия-металлургия институтын басқара 
отырып, ол Орталық Қазақстанның 
бай минералдық ресурстарын игеруге, 
қайта өңдеуге байланысты өзекті мәсе-
лелерді шешу үшін ғалымдардың үлкен 
ұжымын біріктіріп, бар күшін салды, 
– деп бастады кеңес жұмысын Химия-
металлургия институтының директоры 
Сайлаубай Байсанов.

Кеңеске қатысушылар сөзінен түй-
геніміз Евней Бөкетов шәкірттерінің 
ішінен 23 адам ғылым докторы, ірі ға-
лым және ғылым ұйымдастырушылары 
атанған. Көптеген шәкірттер ғалымның 
көзі кеткеннен кейін де ғылым докторы 
дәрежесін қорғаған. Бүгінде олардың 
барлығы ұстаздарының ізгі жолын, 
идеяларын жүзеге асыруды жалғасты-
руда. Техника ғылымдарының докторы, 
профессор Виталий Малышев салта-
натты  шарада академиктің ғылыми 
мұрасы мен өмірін еске алды.  

– Евней Бөкетов – ең күрделі идея-
ны ең қарапайым түрде түсіндіріп бере 
алатын ерекше тұлға болатын. Оның 
ғылыми еңбектері логикалық дәл-
дікпен ғана емес, көркемдік сипатымен 
де ерекшеленеді. Мысалы, салмақты 
ғылыми кітабы Сергей Есениннің 

өлеңімен басталып, одан әрі поэма секілді 
оқылады.

Адамзат дамуының экологиялық және 
рухани дағдарысы адамды табиғат пен 
ғарыш алдындағы жауапкершілігін қайта 
сезінуге шақырады. Е. Бөкетов бұл мәсе-
лені 80-жылдары-ақ көтерген. «Адамзат 
алдында экологиялық мәселелер – яғни, 
табиғи тепе-теңдікті қалпына келтіру 
және табиғи үйлесімділікті сақтау мәсе-
лелері толық бой көтерді. Бұл тепе-теңдік 
пен үйлесімділік адамның өзі үшін де аса 
маңызды, өйткені ол осы жүйенің ажыра-
мас бөлігі болып табылады, – деді Вита-
лий Малышев. 

Бөкетов шәкірттері кеңесте ұстазда-
рымен өткен ерекше күндерді еске алды. 
Академиктің сан қырлы жағы да сөз бол-
ды. Профессорлардың айтуынша, Евней 
Арыстанұлының ғылыми-публицистика-
лық еңбектері гуманитарийлерге де, тех-
никалық мамандық иелеріне де түсінік-
ті әрі жақын болды. Мәселен, «Мұнай, 
көмір және су – химия мен энергетикада» 
атты соңғы қолжазбаларының бірін қайта 
оқи отырып, бүгінгі Қазақстанның индус­
триялық-инновациялық жобаларының не-
гізін көресіз.

– Бүгінде брикеттік қоңыр көмір өн-
дірісі іске қосылып, сұйық отын өндіретін 
тәжірибелік зауыт ашылуда, сондай-ақ, 
баламалы энергия көздерін іздеу жалға-
суда. Бұл идеялардың барлығы жарты 
ғасыр бұрын Евней Бөкетов еңбектерінде 
көтерілген. Бұл жолдар 1980 жылдардың 
басында жазылғанымен, олар бүгінгі эко-
логиялық дағдарысқа тікелей қатысты бо-
лып көрінеді. Евней  Арыстанұлы жердің 
ластануының қауіпті деңгейге жететінін, 
табиғи тепе-теңдіктің бұзылатынын және 
атмосферадағы көмірқышқыл газының 
мөлшері 2000 жылға қарай 25%-ға дейін 
өсетінін болжаған. Мұның салдары ретін-
де парниктік әсердің күшеюі, климаттың 
өзгеруі және мұздықтардың жаппай еруі 
туралы айтқан. Бүгінгі күні климаттың 
жаһандық жылынуы, биік таулардағы 
мәңгілік қар мен мұздың еруі – ғалымның 
осыдан ондаған жылдар бұрын жасаған 
болжамдарының шындыққа айналғанын 
дәлелдейді, – деді «Лингва» тіл және ау-
дарма институтының ректоры Нұрсұлу 
Бөкетова.

Ғалымдар ғылыми кеңесте осыдан 40 
жыл бұрын металлургия саласында Бөке-
тов ашқан жаңалықтар әлі де өзектілігін 
жоғалтпағанын алға тартты.  Шәкірттері 
мен шетелдіктер тарапынан зор қызығу­
шылыққа ие болған бастамаларының 
өзектілігін әңгімеге арқау етті. 

Сурет ұйымдастырушылардан

● Е.БӨКЕТОВТІҢ ТУҒАНЫНА – 100 ЖЫЛ

Жобаның бастамашысы – «Қазақстан 
Халық Банкі», «Өрлеу» инновациялық 
технологиялар орталығы» ЖШС және 
«Күнделік» ЖШС.

– Бағдарлама оқушылардың білім дең-

● ЖАҢА ПЛАТФОРМА

Bilimal һәм бірегей бастама
Қарағандыда Halyk Bank өкілдері 

Bilimal білім беру платформасымен 
бірлесіп, 5-11 сынып оқушыларын 
ынталандыруға бағытталған бірегей 
бастаманы іске қосты. Енді Bilimal-
да тіркелген Қарағанды облысының 
оқушылары формативті бағалау-
дағы (ФО) әрбір 10 балл үшін Halyk 
Bank-тың 100 бонусын алады.

гейін арттыруға ынталандырып, сондай-ақ 
олардың қаржылық сауаттылығын дамы-
туға бағытталған. Бұл мектеп оқушыла-
рына жақсы оқып қана қоймай, смарт-
фон арқылы сатып алу ақысын төлеуге 
мүмкіндік береді. Бағдарламаның жұмыс 
істеуінде белгілі қиындықтар жоқ. Bilimal 
жүйесіндегі әрбір 10 ұпай үшін Halyk Easy 
картасы болған жағдайда шотқа 100 бонус 
есептеледі. Бонустарды Halyk қосымша-
сында және Halyk POS-терминалдары бар 
мекемелерде пайдалануға болады. Макси-
малды есептеу – айына 1000 бонус. Оны 
есептеу баға қойылғаннан кейін 24 сағат 
ішінде автоматты түрде жүзеге асырыла-
ды, – дейді облыстық білім басқармасы-
ның бас маманы Гүлдана Нұрсұлтан. 

Қосымшаға EduMark 2.0 мобильді қо-

сымшасы арқылы ата-анасының шотымен 
тіркелген жөн. «Таспа» бөлімінде Halyk 
easy баннерін басып, бағдарламаның 
шарттарымен танысып, деректерді өңдеу-
ге және беруге келісім беру керек. Нұсқау­
ларды орындау арқылы балаға Halyk Easy 
картасын ашасыз. Halyk Kazakhstan қо-
сымшасын орнатып, сәтті тіркелгеннен 
кейін бонустар оқушының шотында авто-
матты түрде есептеледі.

Есептелген бонустардың мөлшері 
Halyk қосымшасында көрсетіледі. Алай-
да, тоқсандық бағалар, өткен матери-
алдың бөлімі үшін жиынтық бағалар 
бағдарламаға қатыспайды. Бонустар жүру 
үшін ата-ананың картасы бұғатталмаған 
болуы тиіс.

Аяулым СОВЕТ,
«Ortalyq Qazaqstan»

даған «Тоқырауын толқындары» да, театр 
да жоқ еді. Тұңғышбай Мұқан қызметке 
орналасқан бетте іске білек сыбана кірісіп, 
театр құрады. Ауданның түпкір-түпкіріне 
шашыраған таланттардың басын қосып, 
Бейімбет Майлиннің «Шұғаның белгісі» 
повесін сахналаған. Алғашқы спектакльге 
Алматыдан комиссия келіп, ашылғанына 
ұзақ уақыт өтпеген театрға «Халық теа-
тры» деген атақ береді. Жаманқұл Шай-
даров жаңадан келген режиссердің ұй-
ымдастырушылық қабілетіне әбден сенсе 
керек, екінші жылы аудан өнерпаздарынан 
ансамбль жасақтауды тапсырады. Ан-
самбльге өнерпаздар іріктелгеннен кейін 
дайындығына әйгілі Ескендір Хасанға-
лиев пен Бәкір Тәжібаевты арнайы ал-
дыртады. Екеуі ансамбльді 20 күн ішінде 
дайындаған. Әйгілі «Тоқырауын толқын-
дарының» дүниеге келуі еді бұл. Шахмат 
Құсайыновтың «Үкілі Ыбырай» спектак­
лімен республикалық байқауға қатысып, 
бас жүлдені алған, Әлжаппар Әбішевтің 
«Найзағай» романын сахнаға шығарған да 
осы – Тұңғышбай Мұқан. Әлжаппар Әбі-
шев әуелде бұны естігенде «Менің рома-
нымды сахналайтын кімсің сонша?» деп 
ашуланыпты. Сол сәтте Мәдиді сомдайтын 
Қуат Қожанбаев «Қаракесек» әнін шырқай 
жөнеліпті. Әнге иіген Әлжеке «Сен мені 
Мәдимен табыстырдың ғой» деп қуанып, 
құшақтаған екен. Қуат Қожанбаев өз уақы-
тының талантты әншісі еді. «Тоқырауын 
толқындарының» іргетасын қалаған да-
рындардың бірі. «Найзағай» 1976 жылы 
өткен бүкілодақтық фестивальге қатысып, 
«Театрдың үлкен медаліне» лайық деп та-
нылған. Осы еңбектері үшін Тұңғышбай 
Мұқан небәрі 30 жасында «Құрмет бел-
гісі» орденімен марапатталған. Содан кей-
ін аудандық мәдениет бөліміне меңгеруші 
болып тағайындалған. 

– 1982 жылы жаппай фольклорлық 
ансамбльдер құрыла бастаған. Біз әуел-
де ансамбльге фольклорлық аспаптарды 
қоспаймыз деп жоспарлаған едік. Бірақ, 
«Қалай құрамыз?» деген сауал болды. Қуат 
Қожанбаев екеуміз Алматыдағы Болат Са-
рыбаев деген атақты профессорға арнайы 
бардық. Төр бөлмесін музейге айналды-
рыпты. Бұрын көрмеген көне аспаптарға 

көзіміз түсіп, таң болдық та қалдық. Қо-
лына нұсқағыш таяқшасын алып, бар-
лық аспапты таныстырды. Соңында біз 
келген шаруамызды айтып, Ақтоғайға 
бізбен барып, өнерпаздарға көне аспап-
тарда ойнауды үйретуін сұрадық. Сол 
кезде науқастанып жүрген еді. Бірақ, 
денсаулығының мүшкілдігіне қарамай, 
ауданымызға жолға шықты, – дейді өз 
естелігінде Тұңғышбай Мұқан. 

Болат Сарыбаев сөйтіп аудан өнер-
паздарына 15 күн бойы көне аспап-
тарда ойнауды үйретіпті. Тіпті, әйгілі 
Шара Жиенқұлованың өзі арнайы 
келіп, 20 күн ішінде «Шашу», «Қыз 
қуу» секілді сахнаға шықпаған, наси-
хатталмаған этнографиялық билерді 
құрылғанына аз уақыт қана болған ан-
самбль арқылы жаңғыртқан. Этногра-
фия мен фольклорды қамтығаннан кей-
ін «Тоқырауын толқындары» ансамблі 
фольклорлық-этнографиялық деңгейге 
көтерілген. «Тоқырауын толқындары» 
фольклорлық-этнографиялық ансамблі 
Венгриядағы өнер фестиваліне барып, 
12 күн концерт қойған. 

Ал, еліміз егемендік алғаннан кейін 
Ақтоғайдың даңқын халықаралық дең-
гейде асқақтатқан мәдениет бөлімінің 
меңгерушісі аудан әкімінің орынбасары 
лауазымына тағайындалады. Бұл тағай-
ындаудың да мәнісі бар. Ақтоғайдың 
азаматтары Әлихан Бөкейханов пен 
Әлімхан Ермековтің, Жақып Ақбаев-
тың есімдерін жаңғыртуға бел буыпты. 
Мемлекеттігімізге жетсек те, ұлт көсемі 
тақырыбына баруға ешкімнің жүрегі 
дауаламай жүрген еді сол кездерде. Сол 
кезде Тұңғышбай Мұқан әкім орынба-
сары қызметінде жүріп, Алаш алыпта-
рының есімі ұлықталған танымдық кон-
ференция өткізген. Атқарушылардың 
қатарында Қайырбек Сәдуақасов та бар 
еді. Кеңес Нұрпейісов, Тұрсынбек Кәкі-
шев, Мұхтар Құл-Мұхаммед секілді қа-
зақтың айдарлы ұлдары қатысқан сол 
конференцияға. Қайырбек Сәдуақасов 
Мәскеуден Әлиханның немересі Евге-
ний мен шөбересі Петрді, Міржақып 
Дулатовтың қызы Гүлнарды, Жүсіпбек 
Аймауытовтың қызы Музаны, Әлімхан 
Ермековтің ұлы Мағауияны шақырған.  
Конференция нәтижесінде   М.Горький 
атындағы мектепке Әлихан Бөкейхан-
ның есімі берілген. Ленин даңғылы да 
ұлт көсемінің атымен аталды. Әлімхан 
Ермековтің ауылындағы мектепке Әлім-
хан бабамыздың есімі берілді. Жақып 
Ақбаевтың ауылында да осындай өз-
герістер орын алды. Тәуелсіздік 1991 
жылы келді. Ал, бұл конференция 1992 
жылдың тамызында ұйымдастырылған. 
Заңғар жазушы Мұхтар Мағауин мен 
Софы Сматаев екеуі кейіннен арнайы 
келіп, аудан азаматтарына алғыстарын 
жаудырып кетіпті. 

Мемлекеттік қызметтен кейін 
жағдайы мүшкіл деп бағаланған аудан-
дағы кәсіптік-техникалық училищені 
15 жыл басқарып, білім беру ісі мен 
материалдық жағдайын жақсартқан. 
Қазақстанның еңбек сіңірген қайрат-
кері, бүгінде классикалық ән өнерінің 
ірі өкілі Дәуренбек Әркенов пен талант-
ты айтыскер ақын Мақсат Ақанов сол 
кезеңде училищеде білім алып жүрген 
екен. Қос талантты түрлі өнер байқау-
ларына қатыстырып, жол нұсқаған осы 
– Тұңғышбай ақсақал. 

Училищеден кейін 10 жыл аудан-
дық музейге басшылық етті. Музейдегі 
Ақтоғай туралы деректердің барлығын 
жинап, энциклопедия жасаған. Тұңғыш-
бай Мұқан зейнеткерлікте жүріп, ел мен 
жер тарихын түгендеген 7 кітап жазыпты. 

Бір заманда «Адамзат баласының 
негізгі мақсат-мұраты не?» деген сау-
алға бас қатырады ғұламалар. Барлығы 
дерлік «Адамзаттың асыл мұраты – 
соңынан із қалдыру» деген пайымға 
тоқталады. Тұңғышбай Мұқан – қазақ 
мәдениетінің мүддесі үшін талмай ең-
бек етіп, соңынан өшпес із қалдырған 
тұғырлы тұлға.

Сурет автордың мұрағатынан

Қымбатты да, қадір-
лі біздің қамқоршымыз 
Рымтай апатай!

Сізді келіп жеткен жаңа 
70 жас мерейтойыңызбен 
құттықтаймыз! 

Шаңыра ғыңызға шат-
тық, істеріңізге береке, 
өзіңізге денсаулық тілей-
міз! Ана орнына ана, ақыл-
шымыз болып аман-есен 
жүруіңізді Алла нəсіп етсін 
дей келе, мына өлең жолын 
өзіңізге арнаймыз! 

Қоғамға қызмет еттіңіз,
Қадірлісіз, зор беделге жеттіңіз.
Отбасының қазығы ару ана,
Бізге өнеге, үлгі ғой өткеніңіз.

    Көңілі ақ, таудай биік апамыз,
    Құттықтаймыз жырдан шашу шашамыз.
    Құтты болсын 70 деген жасыңыз,
    Ортамызда 100-ге дейін жасаңыз.

Ардақтап, сізді үлгі тұтатын бауырларыңыз: 
Айнагүл-Қуат, Нəсіпкүл-Ғабидолла, Сайра, Жұлдыз, 

Гүлім-Болат, Мира-Мейрам, Серік-Далия, Айтуған-Ай-
герім, Əділхан-Анара, Ескендір, Айзара, Ерасыл, Айлана, 
Заңғар, Дилана.

т/б

◆

◆

«Қарағанды қаласының мəдениет, тілдерді дамыту, дене 
тəрбиесі жəне спорт бөлімі» ММ-де бөлім қызметшілерінің 
«Қазақстан Республикасының мемлекеттік қызметі туралы», 
«Сыбайлас жемқорлыққа қарсы іс-қимыл туралы» Заңдарының 
жəне «Қазақстан Республикасы Мемлекеттік қызметшілерінің 
Əдеп кодексінің нормаларын» бұзу фактілері туралы хабарлау 
үшін 506559 сенім телефоны жұмыс істейді.

д

НАЗАР АУДАРЫҢЫЗДАР, АУКЦИОН !!! 
«Банк ЦентрКредит» АҚ кепіл мүлкін сату бойынша ағылшын əдісімен сауда-саттық өткізеді 

Р/н 
№

Объектінің 
атауы

Орналасқан жері Кепіл мүлкінің сипаттамасы Бастапқы 
бағасы

Кепілдік 
5% жарна

Сауда-саттық 
өткізілетін күні

Сауда-саттық өткізілетін 
уақыт

1 Екі бөлмелі 
пəтер

Қарағанды обл., 
Қарағанды қ., 
ш.а.15, 20 ү., 34 п.

Жалпы ауданы 47,9 ш.м. құрай-
тын, соның ішінде тұрғын ауданы 
33,0 ш.м., қабат 2(5) кадастрлық 
нөмері: 09-142-021-055-1-34.

11 374 957 
теңге

568 748 
теңге

2025 жылғы 16 
сəуiр

16 сағ. 00 мин.

Кепілдік жарна – бастапқы құнның – 5%.
Қадамды ұлғайту – бастапқы құнның – 2%.
Аукционға қатысуға өтінім хабарландыру жарияланған 
күннен бастап қабылданады жəне келесі мекенжай 
бойынша сауда-саттық өткізілетін күннен бір күн 
бұрын тоқтатылады: Қарағанды обл., Қарағанды қала-

сы, Əлиханов көшесі, 5 үй, «Банк ЦентрКредит» АҚ.  
Сатып алу бағасы сауда-саттық өткізілген күннен 
кейінгі бес банктік күн ішінде ҚР Ұлттық Банкінің 
ағымдағы бағамы бойынша теңгемен төленеді. 
Сауда-саттық өткізілетін жер – Қарағанды обл., 
Қарағанды қаласы, Н.Əбдіров даңғылы, 5 үй, 416 каб., 

«Банк ЦентрКредит» АҚ.  
Сенім білдірілген тұлға – Жундубаев Канат Калкено-
вич.  
Аукцион туралы қосымша ақпаратты 8 (7212) 559-120 
немесе 8 (701) 524-48-96 телефондары бойынша алуға 
болады.

ВНИМАНИЕ, АУКЦИОН !!! 
АО «БАНК ЦЕНТРКРЕДИТ» проводит торги по продаже залогового имущества по английскому методу

№ 
п/п

Наименование 
объекта

Местонахождение Описание и характеристика зало-
гового имущества

Стартовая 
стоимость

Гарантийный 
взнос 5%

Дата прове-
дения торгов

Время проведе-
ния торгов

1 Двухкомнатная 
квартира.

Карагандинская 
область, г. Караганда, 
мкр. 15, д. 20, кв. 34

общая площадь 47,9 кв.м., в том чис-
ле жилая площадью 33,0 кв.м., этаж 
2(5), кадастровый номер: 09-142-021-
055-1-34.

11 374 957 
тенге

568 748 тенге 16 апреля 
2025 года

16 ч.00 м.

Гарантийный взнос – 5% от стартовой стоимости.
Шаг повышения – 2% от стартовой стоимости.
Заявки на участие в аукционе принимаются со дня 
опубликования объявления и заканчиваются за день до 
проведения торгов по адресу: Карагандинская область, 
г. Караганда, ул. Алиханова 5 в АО «Банк ЦентрКре-

дит».
Покупная цена оплачивается в тенге по текущему 
курсу Национального Банка РК в течение пяти банков-
ских дней после проведения торгов. 
Место проведения торгов – Карагандинская область, г. 
Караганда, пр. Н. Абдирова, д. 5, каб. 416 в АО «Банк 

ЦентрКредит».  
Доверенное лицо – Жундубаев Канат Калкенович. 
Дополнительную информацию по аукциону возможно 
получить по тел. 8 (7212) 559-120 или 8 (701) 524-48-
96.

№59

Колледж миссиясын анықтап, 
имиджін қалыптастырған уақыт 
ішінде жаңа мамандықтар ашыл-
ды. Оқу ғимараттары салынып, 
10 000-нан астам маман дайын-
далды. 

Сондай-ақ, колледжде мықты 
шығармашылық педагогикалық 
ұжым қалыптасып, тəжірибелі, 
өз ісіне берілген педагогикалық 
еңбек шеберлерімен қатар жас 
мамандармен толықты. 

– Ұжымды біріктіру, кəсіби 
қызмет үшін жағдай жасау, əр-
кімге жолын табуға жəне өзін 
танытуға мүмкіндік беру – кол-
ледждің басты ұстанымы. Білім 
ордасы тəуелсіз ел іргесін нығай-
тар жастарға білім берумен қа-
тар, толықтай тəжірибе орнымен 
қамтып, олардың бəсекеге қа-
білетті маман иесі болуы жолын-
да тер төгіп келеді. Осы бағыт-
та колледж жұмысының ілгері 
жылжуына өз үлесін қосып келе 
жатқан əлеуметтік серіктестеріміз 

● ФЕСТИВАЛЬ

Мұраты биік білім ордасы
Дарындылар мен 

таланттыларға үлгілі 
орда болған Қарағанды 
«Bolashaq» жоғарғы кол-
леджінің дəстүрлі «Бола-
шақ жұлдыздары» фести-
валі өтті. Шығармашыл 
жастарды марапаттап, 
студенттердің қоғамдық, 
спорттық жетістіктерін на-
сихаттауды көздеді.

Аяулым СОВЕТ,
«Ortalyq Qazaqstan»

Акцияға Қарағанды қаласы 
ардагерлер кеңесінің мүшелері, 
Қарағанды жоғары гуманитар-
лық колледжінің студенттері, 
Н.Əбдіров атындағы жалпы 
білім беретін мектептің жас сар-
баздар сыныбы жəне №2 өнер 
мектебінің оқушылары қатыс-
ты. Қарағанды қаласы ардагер-
лер кеңесінің мүшесі, еңбек ар-
дагері Боранбай Қойлыбайұлы 
сөз сөйлеп, шараның маңыз-
дылығына тоқталып, алдағы 
Ұлы Жеңістің 80 жылдығымен 
құттықтады.

Кітап көрмесі ұйымдасты-
рылып, кітапханашылар оқыр-
мандарға соғыс тарихы, ар-
дагерлердің естеліктері мен 
батырлардың өмір жолы туралы 
құнды деректер беретін əде-
биеттерді таныстырды. Көрме 
жастардың тарихи санасын қа-
лыптастыруға жəне патриоттық 
рухын оятуға бағытталған. Со-

«Жеңіс терезелерінің»
жарығы

Ұлы Жеңістің 80 жылдығына орай Қарағанды қаласының орталықтандырылған кіта-
пхана жүйесінде «Жеңіс терезелері» атты патриоттық акция өтті. Акция аясында М.Əуезов 
атындағы орталық қалалық кітапхананың 12 филиалында бір уақытта өтіп, терезелеріне Ұлы 
Жеңіске арналған баннерлер орналастырылды. Баннерлерде соғыс ардагерлерінің фотосурет-
тері мен олардың есімдері көрсетілді. Бұл – символикалық қадам ғана емес, жас ұрпақты тари-
хи жадыны сақтауға, ардагерлердің ерлігін ұмытпауға шақыратын мағыналы іс.

нымен қатар, «Ашық микрофон» 
форматында əр қатысушы  өз 
ойын білдіруге мүмкіндік алды. 

Жастар мен оқушылар тарихты 
білу жəне құрметтеу əр азамат-
тың парызы екенін атап өтті.

«Жеңіс терезелері» – бұл та-
рих алдындағы жауапкершілік-
тің, өткенді ұмытпауға деген 
ұмтылыстың белгісі. Акция – 
жас ұрпаққа батырлардың ерлі-
гін еске салу ғана емес, сонымен 
қатар, тарихи сананы жаңғы-
ртуға, рухани құндылықтарды 
насихаттауға арналған маңызды 
бастама. Ол Қарағанды қаласы 
əкімдігі мен Қарағанды қала-
сының мəдениет, тілдерді да-
мыту, дене тəрбиесі жəне спорт 
бөлімінің қолдауымен ұйымдас-
тырылды.

Кітапхана оқырмандарға 
тарихи-танымдық кездесулер, 
əдеби кештер, көрмелер мен 
патриоттық іс-шаралар арқылы 
рухани құндылықтарды наси-
хаттауды жалғастыра береді.

Айдана ҚАБДЫРАШЕВА, 
Қарағанды қаласының 
орталықтандырылған 

кітапхана жүйесінің  
баспасөз хатшысы

Сурет 
ұйымдастырушылардан

Оған Қайдар Қарақонысов ақ-
сақал немересі Айсанамен, Саты-
балды Еркебаев ақсақал немересі 
Асылаймен қатысты. Аталар бала-
ларға жеті ата ұғымындағы ағай-
ын арасындағы бірлік, татулық, 
сыйластық мəселесінде ақыл-
кеңес беріп, ойларымен бөлісті. 

– Қазіргі отбасы тəрбиесін-
де баламен рухани үндестікке, 
үйлесімділікке ұмтылу қажет. 
Ата-баба мұрасын, халықтың 
тəлімін сақтауға көңіл бөлу – от-
басы татулығын арттырады. 

«Ұяда не көрсең, ұшқанда соны 
ілерсің» деген. Отанның отбасынан, 
тəрбиенің талбесіктен екенін еске-
ретін осындай шаралар легі жалға-
сын тапса, нұр үстіне нұр. 

Бала жетістікке жету үшiн 
əуелі үлкендер өздері отбасында 
iс-əрекет, мiнез-кұлқымен үлгі 
болуы тиiс. Баланың қателігін  
түсініп, дұрыс тəрбиелеудің əсері 
үлкен. Егер ата-анасы жақында-
рымен сыпайы қарым-қатынаста 
болса, жақсы кітап, кино, шығар-
малар жайлы əнгімелеп отырса, 

● БІРТҰТАС ТӘРБИЕ

Отбасы құндылығы дəріптелді
«Біртұтас тəрбие бағдар-

ламасы» аясында мектептегі 
ата-аналарды қолдау орта-
лығы «Даналық мектебінің» 
жұмысын жандандырды. 
Əже өсиеті мен ата ақылын 
насихаттап, «Туыстық қа-
рым-қатынас – баға жетпес 
байлық» тақырыбында ата-
лармен дөңгелек үстел өт-
кізді.

баланың дүниетанымы кеңейе 
түседі. 

Қазақта «Бір жылдығыңды 
ойласаң, егін ек, жүз жылдығың-
ды ойласаң, тал отырғыз, мың 
жылдығыңды ойласаң, ұрпақ тəр-
биеле» деген сөз бар.  Жалпы, ұс-
таз бен ата-ана арасындағы тығыз 
қарым-қатынас бала өміріне ерек-
ше ықпал етеді. Бүгінгі ұстаздар 
осындай елдің баласын тəрбие-
леп, болашағы үшін білімді əрі 
білікті жас ұрпақты тəрбиелеп 
жатқан жайы бар, – деді ақсақал 
Сатыбалды Еркебаев. 

Бүгінгі таңда «Даналық мек-
тебінен» күтілетін нəтиже – ата- ана 
мəдениетін қалыптастыру. Оның 
ішінде, «мұғалім – оқушы – ата-а-
на» үштігінің мектептегі ілім мен 

тəрбие шеңберінде бірлесе жұмыс 
істеуі – саналы ұрпақ тəрбиелеу 
бағытында өз жемісін беруде. 

Бала тəрбиесінде отбасы – ең 
үлкен мықты тəрбие ошағы. Жас 
ұрпақтың адамдық қасиеттері 
мен əдептілігі, оның болашақта 
қандай адам болуы отбасында 
алған тəлім-тəрбиесі мен ондағы 
қарым-қатынасқа тікелей байла-
нысты. Бұл орайда ата – əрқашан 
басты ұстаз. Əр баланың заманға 
лайық азамат болып өсуі – абзал 
тəрбиесінің жемісі.

Кəмшат ҚАПАСОВА, 
Қызыларай орта мектебінің 

əлеуметтік педагогы

Ақтоғай  ауданы

43-21-55
Жарнама бөлімінің байланыс телефоны

бар, – деді Білім беру ісінің құр-
метті қызметкері, колледж дирек-
торы Ғайни Мамраева.

Бүгінгі таңда колледж об-
лыстағы ірі жəне танымал оқу 
орындарының біріне айналды. 
Ал, студенттер – облыстық, ре-
спубликалық жəне халықаралық 
конкурстардың қатысушыла-
ры мен жеңімпаздары атанды. 
Фестивальдің негізгі идеясы да 
еңбекқорлығы, мақсаттылығы 
шығармашылығымен оқуда, 
қоғамда, спортта жетістікке жет-
кен жəне сол арқылы оқу орны-
ның оң имиджіне үлес қосқан 
колледждің үздік студенттерін 
ұлықтауға арналды. 

Колледждің «Жайдарман» үй-
ірмесінен алғашқы сабақтарын 

алған түлектер де үлкен сахна-
ларға шығып үлгерді. Биылғы 
оқу жылында облыстық «Student 
life» «Жайдарман» көңілді жəне 
тапқырлар сайысында «Dem – al» 
құрамасы ІІІ орынға ие болды.  
«Болашағы бар» жайдарман ко-
мандасы «Маусымашар – 2025» 
республикалық креатив маусы-
мында республикалық аймақтық 
лигаға жолдама алды. Фестиваль-
де үздік командалар өнер көр-
сетіп, көрерменнің қошеметіне 
бөленді. 

«Болашақ жұлдыздары» фе-
стивалінде колледж студенттері 
өздерінің жан-жақтылығын көр-
сетті. Басым көпшілігі жастар-
дан құралған ұжым өзгеріске 
ұмтылысын байқатты. 

Электрондық Электрондық 
пошта:  пошта:  

ortalyk.kаzortalyk.kаz
@mail.ru@mail.ru



3 СӘУІР,  2025 ЖЫЛ     №35 (23 504)3 СӘУІР,  2025 ЖЫЛ     №35 (23 504)РУХАНИЯТРУХАНИЯТ88

● Жарияланған мақала авторларының пікірлері редакция көзқарасын білдірмейді. 
● Жарнамалар мен хабарландырулардың мазмұнына жарнама беруші жауап береді.
● Газетте жарияланған материалдарды сілтемесіз көшіріп басуға болмайды. 
● Материалдың жариялану ақысы төленген   R

Газет Қазақстан Республикасы Ақпарат және Қоғамдық даму министрлігінің 
Ақпарат комитетінде қайта тіркеуден өтіп,  2020 жылғы  15 желтоқсанда  

№ KZ18VPY00030163 куәлігі берілді. 
Газет сейсенбі, бейсенбі, сенбі  күндері шығады.  

Мекенжайымыз:  100009, Қарағанды қ., Әлімхан Ермеков көшесі, №33 үй.

Электрондық пошта:  ortalyk.kz@gmail.com;  ortalyk.kaz@mail.ru       
Жарнама бөлімі: ortalyk.reklama@mail.ru

«БанкЦентрКредит» АҚ ҚФ
Есеп-шот: kz50826M0KZTD2003131,
БИК KCJBKZKX  БИН 000840001412

Телефондар: 
Бас редактор: 43-38-53
Бас редактордың орынбасары: 43-58-08
Интернет-редакция редакторы: 43-38-33
Жауапты хатшы: 43-49-72
Жарнама, факс: 43-57-82, 43-21-55; 

Меншікті тілшілер: 
Ақтоғай, Шет, Балқаш, 
Приозерск: 8-702-293-13-70 
Қарқаралы, Нұра, 
Осакаров: 8-702-216-73-50
Теміртау, Саран, Шахтинск, Абай, 
Бұқар жырау:  8-775-189-33-19

Таралымы 4 725

Газет жеткізілмесе
 41-26-82, 43-57-88

телефонына хабарласыңыздар.

Құрылтайшысы: облыс әкімдігі
МЕНШІК ИЕСІ: «Saryarqa Aqparat» ЖШС

Қарағанды облыстық қоғамдық-саяси газет

Бағасы келісім бойынша
«Типография Арко» ЖШС баспаханасында басылды.
Қарағанды қ., Сәтбаев к., 15.
Газеттің компьютерлік орталығында теріліп, беттелген.
Кезекші редактор  Жәлел ШАЛҚАР

Бас редактор 
Е.К. МҰСАБЕК
Бас редактордың орынбасары 
Қ.А. АЙТЖАН
Сайт редакторы 
І.Д. МҰҚАЙ
Жауапты хатшы 
С.Б. ІЛИЯШ

Директор  
Қайрат Жүнісұлы ӘБІЛДА

Директордың орынбасары  
Оксана Вячеславовна МЯГКИХ

Директордың орынбасары  
Ғалия Боранқұлқызы БАСТЕНОВА

№35 тапсырыс. Индекс 65484
Офсеттік басылым. Көлемі 4 баспа табақ.

● БӘРЕКЕЛДІ!

Шахтер үрмелі аспаптар оркестрі 
– 1960 жылы құрылған, Халықтық 
атағы бар өнер ұжымы. Оған 2003 
жылдан бері Ахан Махамбетшин же-
текшілік етеді. Осы жылдар ішінде 
ол музыканттардың бірнеше буы-
нын тәрбиелеп, өсірді. Өнер ұжымы 
үш жыл сайын аттестациядан өтіп, 
«Халықтық оркестр» атағын қорғап 
тұрады. Қазір оркестрдің сапында 25 
музыкант бар. Негізгі қатысушылар 
– 8-15 жас аралығындағы оқушы-
лар. Оның репертуарында қырықтан 
астам шығарма қамтылған.

65 жылдық тарихы бар өнер 
ұжымының қоржынында облыстық, 
республикалық, халықаралық өнер 
байқауларының жүлделері бар. Был-
тыр Мемлекет басшысы Қасым-Жо-
март Тоқаев Нұра ауданына жұмыс 
сапарымен келіп, Шахтер ауылының 
тыныс-тіршілігімен танысқан кезін-
де оркестрдің өнерін тамашалап, 
жоғары баға берген болатын.

– «Өнер жұлдызы» халықара-
лық конкурсына Президент сыйға 
тартқан автобуспен барып, қайттық. 
Оркестрдің қалыпты жұмыс істеуіне, 
музыкалық аспаптары, костюмдері 
жаңарып отыруына «Шахтер» шару-
ашылығының басшысы, Еңбек Ері 
Георгий Прокоп көп көмек беруде. 
Өнер ұжымын ауыл округінің әкімі 
Гүлзат Өмірзаққызы мен аудандық 
Мәдениет үйінің директоры Хұмар 
Әділбек мырза да қолдап, мүмкінді-
гінше жәрдем жасайды. Оларға және 
біздің тілекшіміз болған барлық 
адамдарға шын пейілден алғыс біл-
діреміз, – дейді оркестрдің жетекшісі 
Ахан Дулатұлы.

«Өнер 
жұлдызында»
жарқырады

Наурыздың соңында елордасы 
Астананың «Жастар» сарайында 
өткен «Өнер жұлдызы» халық­
аралық байқауында Нұра ауда­
нына қарасты Шахтер ауылы­
ның үрмелі аспаптар оркестрі Бас 
жүлдені иеленіп, Түркия елінде 
өтетін гала-концертке қатысуға 
жолдама алды. 

Ермек БАЛТАШҰЛЫ,
«Ortalyq Qazaqstan»  

 Аталған мектепте барлығы 81 мұғалім 
бар десек, оның 13-і көркемсурет үйірмесі-
нен дәріс береді екен. Барлығы 1210 бала 
дәріс алса, оның 342-сі – өнер бөлімінде. Әрі 
жас ерекшеліктеріне қарай бірнеше топқа 
бөлінген.  Бұл көрмеге 4-17 жас аралығын-
дағы 342 оқушының 380 жұмысы қойылған. 
Әрі 51 дипломдық жоба да бар. 

– Екі жылдан бері музей ұжымымен 
шығармашылық ынтымақтастықтамыз. Ба-

Бұрынғы Арқа қазақтары арасына 
кең тарағаны – ерлердің кісе белбеуі мен 
қыз-келіншектер буынатын кемер белбеу. 
Кісе белбеудің сол жағында кездік сала-

● КӨРМЕ

Көркем ойдың көшелі көшірмесі
 Қарағандыдағы №1 өнер мек­

тебінің тарихы тым әріде. Алғаш 
ашылған жылдардан бері талай 
шәкірт түлеп ұшты. Бірі әйгілі 
әнші, бірі дизайнер. Енді бірі үлкен 
сахнада жүрген фортепианошы. Қа­
рашаңырақта дәріс беретін ұстаз­
дардың да осалы жоқ. Себебі, бұл 
мектеп жай ғана үйірме емес, ба­
ланы жастайынан кәсібилікке тәр­
биелейтін үлкен білім ошағы. Ал, 
мектептің көркемсурет бөлімінің де 
әріден келе жатқан тарихы бар. Осы 
бөлімге түсетін жастардың қарасы 
да жыл сайын артып келеді. Мектеп 
ұжымы жас суретшілердің еңбегін 
көпке көрсету мақсатында биыл 
он үшінші рет облыстық бейнелеу 
өнері музейінде есеп беру көрмесін 
өткізді. 

Ербол ЕРБОЛАТ,
«Ortalyq Qazaqstan»

лалар үшін осындай мүмкіндік берген музей 
ұжымына алғысымды білдіремін. Көрме бір 
аптаға созылады. Ал, осы уақыт аралығында 
біз мектеп оқушыларын осында алып келіп, 
шеберлік және ашық сабақтарын өткіземіз. 
Сонымен қатар, басқа қаладағы өнер мек-
тептерінің мұғалімдері мен балаларын  да 
шақыратын боламыз. Талантты балалар көп 
бізде. Бірақ, көрмеге қойылатын суреттерді 
арнайы таңдап алдық, – деді №1 өнер мек-
тебінің директоры Салтанат Елешева.

Бұл көрме бұрынғы көрмелерден өзге-
рек. Олай дейтініміз, көрмеге келген қо-
нақтар тек туындыларды тамашалап қана 
кетпейді. Өнер мектебінің шәкірттері ме-
рекелік концерт қойып, керемет көңіл күй 
сыйлады. Әрі үлкен залдың қақ ортасына 

төрт аялдама орнатыпты. Біріншісі – театр-
ландырылған аялдама. Яғни, мұнда балалар 
аялдама жетекшісінің берген тапсырмасына 
сәйкес қойылым қояды. 

15 жастағы Сабина Көмек – көркемсурет 
бөлімінің IV курс студенті. Биыл ол өзінің 
дипломдық жұмысын қорғайды екен. Көрме-
ге жас суретшінің үш туындысы қойылыпты. 
Оның біреуі – дипломдық жұмысы. 

– Өнер мектебіне даярлық сыныбына қа-
былдандым. Биыл мектепті тәмамдаймын. 
Жыл сайын музейге туындыларым қойыла-
ды. Дипломдық жұмысымның тақырыбын 
үшінші курста жүргенімде-ақ таңдадым. Се-
бебі, дипломдық жұмыс дегеніңіз – біз үшін 
үлкен сынақ іспетті. Көп ойлана келе, «Орта 
Азия елдерінің аңыз әңгімелері» тақыры-

● ЖӘДІГЕР

Кісіні кісесінен таныған
Қазақ ұлттық киімінің өте ерте 

замандардан келе жатқан дәстүрлі 
құрамының бірі – белбеу. Ата-ба­
баларымыз сырт киімдеріне түйме 
қадамай-ақ, шалғайларын айқара 
қаусырынып, беліне белбеу (белдік) 
буынып алады. Олардың күдері 
белбеу, былғары белбеу, кісе белбеу, 
қаралы белбеу, кемер белбеу, өрмелі 
белбеу сияқты көптеген түрлері бар. 

Ермек БАЛТАШҰЛЫ,
«Ortalyq Qazaqstan»  

тын қын, оң жақ мықынның тұсында әше-
кейлі салпыншақ қалта болады. «Кісе» 
дегеніміз – осы, бабаларымыздың «Кісі 
болмас кісіні мүшесінен танимын, Кісі 

болар кісіні кісесінен танимын», – деген 
тұжырымы ерте заманда қалыптасқанына 
куәлік етеді.

Қайыс белбеу – қарапайымдылығына 

Биыл ақын Серік Ақсұңқарұлы мерей-
лі белеске, яғни, 75 жасқа толып отыр. Сол 
себепті әуелі ақынның өлеңдері оқылып, 
әні шырқалды. Қадірменді қонақтар қауы-
мы мерейтой иесіне ыстық ықыластарын 
жеткізді.

Облыстың білім басқармасы басшы-
сының орынбасары Алма Шалабаева, 
Қазақстанның еңбек сіңірген қайраткері 
Рымбала Кенжебалақызы, профессор, 
Қазақстанның мәдениет қайраткері Қой-
лыбай Асан, Қазақстанның еңбек сіңірген 
қайраткері, ардагер ұстаз Есжан Әміров, 
ақындар Серік Сағынтай, Руслан Нұрбай, 
Кеншілер мәдениет сарайының директо-
ры Саят Әбдіғали жылы лебіздерін біл-
діріп, жас өрендерге сәттілік тіледі.

Ал Қазақстан Жазушылар одағының 
Қарағанды облысындағы өкілі Жанат 
Жаңқашұлы ақынның иығына шапан жа-
уып, құрмет көрсетті.

– Бұл дәстүрлі шараның 10 жылдан 

● СЕРІК АҚСҰҢҚАРҰЛЫ ОҚУЛАРЫ

«Мен – бақытты ақынмын!»
Абай атындағы Мемлекеттік 

сыйлықтың иегері, абадан ақын Се­
рік Ақсұңқарұлының рухты, отты 
өлеңдерін мәнерлеп оқу арқылы әде­
биетке қадам басқан, өлеңге құштар 
ұрпақ өсіп келеді. Жылда ақынның 
туған күні қарсаңында қара өлең 
салтанат құратын дәстүр бар. Қа­
рағанды жоғары гуманитарлық 
колледжінде өтетін дәстүрлі Серік 
Ақсұңқарұлы оқуларында биыл 
колледж студенттері бақ сынады. 
Бұл жолғы байқауға Ұлытау және 
Ақмола облысы мен Астана қаласы­
ның да жас өрендері қатысты.

Қасымхан БҮРКІТҰЛЫ,
«Ortalyq Qazaqstan»

астам тарихы бар. Бүгінде ұйымдастыруды 
облыстық білім басқармасының жоспарына 
сәйкес облыстық әдістемелік кеңес қолға 
алған. Кейінгі бірнеше жылда байқаудың 
беделі де, деңгейі де жоғарылады. Бұған 
өте қуаныштымыз! Серік Ақсұңқарұлы-
ның өлеңдерін екінің бірі түсіне бермейді. 
Өлеңдері – өте мазмұнды, мағыналы. Кейде 
екі-үш рет қайталап оқуға тура келеді. Бү-
гінгі байқауға келгендердің қарасы қалың 
екен. Соны көріп көңіліміз жадырап тұр. 
Серік Ақсұңқарұлының өлеңдері жас ұр-
пақтың тәрбиесіне ауадай қажет. Өйткені, 
ақынның шығармашылығында ұлттық 
рух бар, – деді белгілі сазгер, кеш қонағы 
Есжан Әміров.

Қарағанды жоғары гуманитар-
лық  колледжі студенттері ақын өлеңдерін 
жатқа оқып, «Адам ата – Һауа ана» поэма-
сы бойынша қойылым ұсынды. Мұнымен 

қоса, колледждің хор ұжымы ақын сөзіне 
жазылған «Нұркеннің қырандары», «Мәң-
гілік ел» әндерін орындап, әнші Әлімжан 
Макенов «Шайтанкөл – аққулар мекені» 
әнін әуелетті.

Мерейтой иесі Серік Ақсұңқарұлы 
кейінгі жазған өлеңдерін оқып, ұйымдас
тырушыларға бас иіп, алғыс айтты.

– Гуманитарлық колледж 20 жылдың 
ішінде Қарағандыдағы үлкен рухани орта-
лыққа айналды. Жыл сайын менің оқула-
рымды өткізіп келесіздер. Басқа да ақын-
дардың кеші өтті. Бейбітшілік гүлзарында 
Пушкиннің ескерткіші тұр. Менің атыма 
арнайы кабинет те бердіңіздер. Мен – өте 
бақытты ақынмын, – деп ағынан жарылды.

Байқау үш аталым бойынша өтті. 
«Аруы адамзаттың – өлең деген!» ата-
лымында оқушылар ақынның өлеңін мә-
нерлеп, шебер оқуы шарт. Осы үдеден 

Ж.Мусин атындағы Көкшетау жоғары 
қазақ педагогикалық колледжінің сту-
денті Азамат Маратбек шығып, жеңім-
паз атанды. Ал, «Мен – һас сақтың қара 
өлеңі…» атты аталымда Қарағанды 
«Bolashaq» жоғары колледжінің сту-
денті Еламан Кенжебайдың еркін тақы-
рыптағы өлеңдері қазылар көңілінен 
шығып, жеңімпаз деп танылды. «Жүрек-
ке жақын әндер» аталымында ақынның 
сөзіне жазылған әнді шырқау керек. 
Тәттімбет атындағы Қарағанды өнер 
колледжінің студенті Алтынбек Жиенба-
евтың орындау шеберлігі оң бағаланып, 
қатарластарынан қара үзді.

Өңірлік дәстүрлі Серік Ақсұңқарұлы 
атындағы оқуды өткізуге мұрындық 
болған Қарағанды облысында білім бе-
руді дамытудың оқу-әдістемелік орта-
лығының директоры Бақытгүл Әбдіке-
рова жеңімпаздарды құттықтап, марапат 
тапсырды.

– Қазақ поэзиясының ірі өкілі, Абай 
атындағы мемлекеттік сыйлықтың ие-
гері Серік ағаның дәстүрлі оқулары 
өтуде. Және туған күніңізбен тұспа-тұс 
келіп отыр. Сіздің өлеңіңізді оқыған 
біздің оқушыларымыз рухтанып, еліне, 
жеріне, ата-анасына деген сүйіспен-
шіліктері артатыны сөзсіз. Өлеңдеріңізді 
бірнеше рет оқимыз. Мәнін, маңызын 
түсіну үшін. Ақтоғай топырағында жа-
ралып, Қарқаралыдан тамырын тереңге 
жайып, қазір елге белгілі рухты ақын 
болдыңыз. Өлеңдеріңізде ұлттық мұрат, 
ұлттық мүдде үнемі бірінші орында 
тұрады, – деді Бақытгүл Әбдікерова.

Жүлдегерлерге Алғыс хат пен 
«Qasym» баспа үйінің кітабы табыстал-
ды. Колледж директорының орынбаса-
ры Дархан Исатаев меймандарға алғыс 
білдірді. Келер жылы бұл оқуларды ре-
спубликалық деңгейде өткізу жоспарда 
барын айтып, сүйіншіледі.

Сурет ұйымдастырушылардан

бындағы дипломдық жұмысымды дайында-
дым, – дейді жас суретші. 

Оның дипломдық жұмысында Түрік 
қағанатының негізін қалаушы Бумын қаған-
ның балалық шағы бейнеленген. Ел аузында 
кеңінен тараған Бумын қаған жайындағы 
аңыз әңгімелер көп. Соларды негізге алған. 
Суретте бала Бумынның апанның ішінде 
отырғаны бейнеленіпті. Ал, оның маңайы-
на үш қасқырды салған. Бұл сурет жайында 
автор:   

– Адам мен жануардың, адам мен та-
биғаттың бір-біріне деген байланысын көр-
сеткім келді. Әрі аңыз әңгімелерді де негізге 
алуға тырыстым, – деді ол. 

15 жастағы Полина Фрид те – биыл мек-
теп бітірушісі. Оның көрмеге алты суреті 
қойылыпты. Басқаларға қарағанда Полина-
ның стилі ерекше. Салған туындыларының 
басым бөлігі қара қарындаш және қара қа-
ламмен салынған. 

– Негізі, суретті түрлі-түсті бояулармен, 
акварель және тағы басқа да құралдармен 
сала аламын. Бірақ, түстерді еркін пайда-
лана алмаймын. Қара қарындаш және қара 
қаламмен салған суреттерім өзіме ерекше 
ұнайды. Басқа да туындылардың ішінде 
ерекшеленіп тұрады, – дейді жас суретші.   

Барлық туындылар – көркем ойдың кө-
шелі көшірмесіндей.

Сонымен қатар, көрме барысында даяр-
лық тобын тәмамдаған 49 баланы салтанат-
ты түрде І курсқа қабылдады. 
              Суреттер ұйымдастырушылардан

қарамастан, ер адамдар беліне тағатын 
зергерлік бұйым. Оны әзірлеуге металл, 
мыс, былғары тері, кейде әшекей тас ма-
териалдар қолданылады. Дайындау тех-
никасына қалыптама, оймыштау тәсілі 
қолданылады. Белгілі бір кесімді өлшемі 
жоқ. Ұзындығы – 140-160, ені 7-9 санти-
метрге дейін жетеді. Кісесі әдетте 21х18 
сантиметр болады. 

– Нұра аудандық музейінде тұрған 
зергерлік бұйымды мұнда тапсырған 
Нұра кентінің тұрғыны Орынтай ата. 
Белбеуді әкесі Қаңтарбай Қажыртыұлы 
пайдаланған екен. Жәдігер атадан ба-
лаға мирас ретінде қалдырылып келген. 
Қазір ол көпшіліктің игілігіне айналып 
отыр, – дейді Нұра аудандық тарихи-өл-
кетану музейінің ғылыми қызметкері 
Күнсұлу Оспанова.  

СУРЕТТЕ: Нұра аудандық тарихи-өл-
кетану музейінде тұрған кісе

● ӨНЕР ӨРІСІ

Бұл өнер ұжымы 2004 жылы аудан-
дағы «Қаламқас» және «Қызғалдақ» би 
топтарының бірігуінен құрылып, 2007 
жылы «Үлгілі»  атағына ие болған еді.

Алғашқы құрылған күннен бастап, 
оның қоюшы балетмейстері де, костю-
мері мен визажисі де Дидар Ақанқызы 
Көшубаева болып келеді. Ол басқарған 
ансамбль көптеген облыстық және ре-
спубликалық байқауларда топ жарып, 
әлемнің Түркия, Кипр, Ресей, Өзбекстан 
елдерінің 17 қаласында өнерін көрсеткен.

Ансамбльдің репертуарында қазақ 
және әлем халықтарының сан алуан би-
лері бар. Оның құрамындағы бишілер 
«Домбыра сазы», «Толғау», «Батырлар», 
«Тойнамэ», «Шашу», «Шарм и грация», 
«Салют талантов» және тағы да басқа би 
композицияларын шебер игеріп, көрер-
мендерге ұсынып жүр. 

Осы жолы да «Дидардың» өнерпаз 
бишілері 4 бірдей Гран-Приді 3 жас то-
бында сынға түсіп, жеңіп алған болатын.
Абай ауданы

Бір байқаудан –
төрт Гран-При

Жуырда Ташкент қаласында өт­
кен «Жеті өнер» халықаралық би 
конкурсында Абай ауданының «Ди­
дар» үлгілі би ансамблінің бишілері 4 
Гран-При алып, елге олжалы оралды.

Ержан ИМАШ,
«Ortalyq Qazaqstan»

